
2020 йил 25 январдан чиқа бошлаган       

Ўзбекистон  Республикаси 
Президенти Матбуот хизмати сурати.

ªЗБЕКИСТОН РЕСПУБЛИКАСИ ПРЕЗИДЕНТИ ШАВКАТ МИРЗИЁЕВНИНГ 
ТУРКИЙ ДАВЛАТЛАР ТАШКИЛОТИ ДАВЛАТ РА²БАРЛАРИ КЕНГАШИ МАЖЛИСИДАГИ НУТ¯И

Ҳурматли Қосим-Жомарт Кемелевич!
Ҳурматли делегациялар раҳбарлари!
Авваламбор, сиз, азизлар билан яна дийдор 

кўришиб турганимдан ғоят мамнунман.
Бугунги саммитни юксак даражада ташкил 

этгани учун Қозоғистон Республикаси Прези-
денти, ҳурматли Қосим-Жомарт Кемелевич 
Тоқаевга чуқур миннатдорлик изҳор этаман.

Сўзимни буюк аждодимиз — қадимий турк 
давлати асосчиларидан бири Билга Хоқон-
нинг қуйидаги даъвати билан бошламоқчиман:   
“Эй туркий элим, ўзлигингга қайт, ўзингни 
англа — янада юксалгайсан!”

Ушбу ибратли сўзлар бугунги шиддатли 
замонда — Туркий давлатлар ташкилоти ўз 
фаолиятини тобора такомиллаштириб бора-
ётган бир даврда албатта, чуқур маънога эга. 
Тили, дини ва юраклари бир-бирига чамбарчас 
боғланган қардош халқларимиз овози эндилик-
да дунё бўйлаб янада баланд, янада кучлироқ 
янграмоқда.

Фурсатдан фойдаланиб, дўст Қозоғистон 
элини яқинда кенг нишонланган мамлакат мил-
лий байрами — Республика куни муносабати 
билан чин қалбимдан муборакбод этаман.

Шунингдек, Туркия Президенти, қардошим 
Режеп Таййип Эрдоған Жаноби Олийларини 
ва бутун турк халқини Республика эълон қи-
линган куннинг қутлуғ 100 йиллик тантаналари 
билан самимий табриклайман.

Ҳурматли саммит иштирокчилари!
Барчангиз яхши биласиз, туркий дунёда 

дўст Озарбайжон халқи ўзининг муносиб ўрни 
ва катта обрў-эътиборига эга. Сўнгги йил-
ларда Озарбайжон халқи қадрли биродарим 
Илҳом Ҳайдарович етакчилигида оламшумул 
ютуқларни қўлга киритмоқда.

Тарихий адолат қарор топиб, мамлакатнинг 
ажралмас қисми бўлган Қорабоғ ҳудудини бун-
ёдкорлик маконига айлантириш борасида ул-
кан натижаларга эришилмоқда.

Мен август ойида Шуша ва Фузулий шаҳар-
ларида бўлиб, кенг кўламли ўзгаришларга, 
замонавий инфратузилма барпо этилаётгани, 
вайрон бўлган маданий мерос объектлари қай-
та тикланаётганига шахсан гувоҳ бўлдим.

Озарбайжон халқини буюк ғалаба — мамла-
кат ҳудудий яхлитлиги тўлиқ тиклангани билан 
яна бир бор чин юракдан самимий табриклай-
ман.

Ҳурматли анжуман қатнашчилари!
Туркий давлатлар ташкилоти бугунги кунда 

шаклланаётган янги дунё тартиботи ва  халқаро 

институтлар тизимида ўзига хос муҳим ўрин-
га эга бўлиб бормоқда. 160 миллион аҳолини 
қамраб олган Ташкилотимиз ҳудуди катта иқти-
содий имкониятлар макони ҳамдир.

Бизнинг мамлакатимиз Ташкилотнинг барча 
аъзолари билан стратегик шериклик алоқала-
ри ўрнатганини катта мамнуният билан айтиб 
ўтмоқчиман.

Ўтган йили “Туркий цивилизациянинг 
янги даври: умумий тараққиёт ва фаровон-
лик сари” шиори остида бўлган Самарқанд 
саммитида имзоланган ҳужжатлар ҳаётга из-
чил татбиқ этилмоқда.

Ўзбекистон раислиги даврида юздан ортиқ 
турли тадбирлар ўтказилди, муҳим ташаббус-
лар илгари сурилди. “Туркий нигоҳ — 2040” 
концеп туал дастури асосида амалий ҳам-
корликнинг янги ва янада самарали меха-
низмлари яратилди. Жумладан, Туркий дав-
латлар Касаба уюшмалари ташкилоти, Фазо 
тадқиқотлари академияси, Жўғрофий кенгаш, 
Қурғоқчиликни бартараф этиш институти, Но-
тариал идоралар уюшмаси каби янги тузил-
малар иш бошлади. Қатор нуфузли глобал ва 
минтақавий тузилмалар — Бирлашган Миллат-
лар Ташкилоти ва унинг турли ихтисос лашган 
институтлари, Ислом ҳамкорлик ташкилоти, 
Осиёда ҳамкорлик ва ишонч чоралари бўйича 
кенгаш, Иқтисодий ҳамкорлик ташкилоти би-
лан яқин шериклик алоқалари ўрнатилди.

Глобал иқтисодий инқироз кучайиб бораёт-
ганига қарамасдан, олиб бораётган тизимли 
ишларимиз натижасида ўзаро савдо ҳажми 
ўсмоқда.

Ўзбекистоннинг раислиги даврида бизга 
фаол кўмак кўрсатган барча давлатларга ва 
Ташкилот Котибиятига яна бир бор миннатдор-
лик билдираман.

Ҳурматли делегациялар раҳбарлари!
Барчамиз гувоҳ бўляпмиз, бугунги кунда 

жаҳон миқёсида ишонч инқирози тобора авж 
олмоқда. Глобал хавфсизликни таъминлашда 
янги муаммолар юзага келмоқда ва халқаро 
ҳуқуқ меъёрларидан чекиниш ҳолатлари ку-
чаймоқда.

Айниқса, Яқин Шарқда узоқ вақтдан буён да-
вом этаётган Фаластин — Исроил муаммоси-
нинг ниҳоятда хавфли тус олгани барчамизни 
жиддий хавотирга солмоқда. Қуролли тўқна-
шувда тинч аҳоли, айниқса, кексалар, аёллар 
ва болалар орасида қурбонлар ва жароҳат ол-
ганлар сони кескин ортиб, низонинг кенг ёйи-
либ кетиш хавфи кучаймоқда.

Шу муносабат билан томонларни зудлик 
билан ҳарбий ҳаракатларга барҳам бериб, ўт 
очишни тўхтатишга, гуманитар мақсадларда 
муросага келишга чақирамиз.

Мазкур муаммонинг ягона ва энг адолатли 
ечими — низони “икки халқ учун икки дав-
лат” тамойили асосида ҳал этишдир.

Фаластин халқи Бирлашган Миллатлар 
Ташкилоти резолюцияларида белгилангани-
дек, мустақил давлат барпо этиш ҳуқуқига эга. 
Биз Ташкилотимиз доирасида бу борадаги як-
дил ва қатъий позициямизни бутун дунёга эъ-
лон қилишимиз зарур.

Ҳурматли саммит қатнашчилари!
“Туркий давр” шиори остида ўтаётган бу-

гунги саммитимизда кўп томонлама ва узоқ 
муддатли алоқаларимизни янада кенгайти-
ришга қаратилган қуйидаги таклифларни илга-
ри сурмоқчиман.

Биринчидан, Ташкилот доирасида ўзаро 
ҳурмат, ишонч ва очиқлик тамойилларини мус-
таҳкамлаш, биргаликда турли тўсиқларни са-
марали енгиб ўтиш бош мақсадимиздир.

Шу муносабат билан Туркий халқлар бир-
дамлигини, уларнинг буюк ўтмиши ва бой 
маданиятини, азалий қадриятларини ифода 
этадиган “Туркий дунё хартияси”ни ишлаб 
чиқиш зарур, деб ҳисоблайман. Ушбу ўзига хос 
рамзий қомусни соҳанинг етук олимлари ва 
экспертлар иштирокида тайёрлашни таклиф 
қиламан.

Иккинчидан, шу кунларда Туркий инвести-
ция фонди ўз ишини бошлайди. Давлатлари-
миз ўртасида саноат кооперациясини кучайти-
риш ва йирик сармоявий лойиҳаларни амалга 
ошириш мақсадида кейинги босқичда Туркий 
тараққиёт банкини ташкил этиш ишларини ҳам 
фаоллаштиришимиз керак. Ушбу молия муас-
сасасини Тошкент шаҳрида жойлаштиришга 
тайёрмиз.

Учинчидан, Туркий давлатлар савдо ҳам-
корлиги тадқиқот марказини ташкил этиш 
бўйи ча бошланган амалий ишларни тўлиқ 
маъқуллаймиз. Келгусида Марказ имконият-
ларидан унумли фойдаланган ҳолда, бирга-
ликда савдо тўсиқларини бартараф этиш, экс-
порт-импорт ҳажмини кўпайтириш бўйича янги 
механизмларни кенг жорий қилиш, электрон 
савдо платформаларини ривожлантиришга қа-
ратилган аниқ чора-тадбирларни амалга оши-
ришимиз зарур.

Тўртинчидан, глобал логистика занжир-
лари ва транспорт йўлакларини ривожланти-

риш ва диверсификация қилиш, ягона транзит 
 тармоғини шакллантириш масалалари дол-
зарб аҳамиятга эга.

Юк ташувларига ўсиб бораётган талабни 
қондириш мақсадида Ўрта коридор салоҳияти-
ни кенгайтириш чораларини қўллаб-қувватлай-
миз. Шунингдек, қўшимча кўптармоқли йўнали-
шларни, жумладан, Хитой, Жанубий Осиё ва 
Европа бозорларига мамлакатларимиз орқали 
ўтадиган коридорларни ривожлантириш ҳамда 
транспорт хизматларини рақамлаштириш та-
рафдоримиз.

Давлатларимиз Темир йўл идоралари кенга-
шини таъсис этишни ва бу тузилманинг дирек-
циясини юртимизда жойлаштиришни таклиф 
этамиз.

Бешинчидан, экология соҳасида кенг 
қамровли ҳамкорликни ривожлантиришдан 
манфаатдормиз.

Қадимдан аждодларимиз она табиат билан 
уйғун ва ҳамоҳанг бўлиб яшаганлар. Афсуски, 
бугунги кунда табиатга нисбатан истеъмол-
чилик кайфияти кучайиб бормоқда. Иқлим 
ўзгаришлари туфайли юзага келаётган турли 
муаммолардан бутун инсоният қаттиқ азият 
чекмоқда. Бундай ҳолат барчамиздан кечик-
тириб бўлмайдиган  чора-тадбирларни амалга 
оширишни талаб қилмоқда.

Вазирлар даражасида доимий фаолият кўр-
сатадиган Туркий экология форумининг тузи-
лиши бу йўлда муҳим қадам бўлиши шубҳасиз. 
Бундай таъсирчан механизм Ташкилотимиз 
фаолияти самарадорлигини оширишга қара-
тилган режаларимизга мосдир.

Олтинчидан, туркий цивилизацияни юк-
салтириш ғояси технологик тараққиёт ва илғор 
билимларни ҳар томонлама қўллаб-қувватлаш 
билан бевосита боғлиқдир.

Ижодий фикрлайдиган, истеъдодли ва 
шижоатли ёшларимиз истиқболда туркий 
дунё нинг янги Ренессансини барпо этишига 
ишончим комил. Бу йўлда уларга буюк аждод-
ларимиз яратган илмий кашфиётлар ва маъ-
навий мерос мус таҳкам замин бўлиб хизмат 
қилади.

Таъкидлаш ўринлики, ўтган асрда яшаган 
жадид боболаримизнинг ибратли фаолияти, 
илмий-ижодий меросини чуқур ўрганиш юзаси-
дан аъзо мамлакатларда катта ишлар амалга 
оширилмоқда.

Ана шу ишларни янги босқичга кўтариш 
мақсадида жорий йилнинг декабрь ойида 
юртимизда бўлиб ўтадиган “Жадидлар: 

миллий ўзлик, истиқлол ва давлатчилик 
ғоялари” мавзусидаги халқаро анжуман-
да вакилларингизни фаол иштирок этишга 
таклиф этамиз.

Шу билан бирга, янгиликка интилиб яшай-
диган, ташаббускор ўғил-қизларни рағбатлан-
тириш учун Ўзбекистонда Туркий дунё креатив 
ёшлари марказини очишни мақсадга мувофиқ, 
деб ҳисоб лайман.

Ҳурматли делегациялар раҳбарлари!
Минг йиллар давомида тарихи ва тақдири 

туркий элатлар билан чамбарчас боғлиқ бўл-
ган кўпмиллатли Афғонистон заминида тинч-
лик ва осойишталик ўрнатиш минтақамизда 
стратегик барқарорлик ва хавфсизликни таъ-
минлашнинг асосий шартидир. Бироқ дунё-
нинг бошқа нуқталарида низо ва урушлар 
авж олаётган ҳозирги шароитда ушбу муам-
мо халқаро ҳамжамият  эътиборидан тобора 
четда қолмоқда.

Афғон халқига инсонпарварлик ёрдами кўр-
сатишни сусайтирмаслик, бу юртдаги ўткир 
ижтимоий муаммоларни ҳал этишга қаратил-
ган аниқ механизмларни ишлаб чиқишга чақи-
рамиз.

Бизга минтақавий шериклик ва барча қўш-
нилари билан иқтисодий ҳамкорлик жараёнла-
рида фаол иштирок этадиган, тинч ва барқа-
рор Афғонистон керак.

Биз илгари сураётган Трансафғон темир 
йўлини барпо этиш ташаббуси айнан мана шу 
эзгу мақсадга хизмат қилади.

Ўзбекистон афғон халқига бундан буён ҳам 
зарур ёрдамни бериб боради. Термиздаги 
логис тика хаби орқали гуманитар кўмак кўрса-
тишни, таълим марказида эса афғон фуқаро-
ларини ўқитишни фаол давом эттирамиз.

Қадрли дўстлар!
Фурсатдан фойдаланиб, Давлат раҳбарла-

ри кенгашида раисликни қабул қилиб олаётган 
Қозоғистон Республикаси Президенти ҳурмат-
ли Қосим-Жомарт Кемелевич Тоқаевга улкан 
зафарлар тилайман.

Бугун қабул қилинаётган муҳим ҳужжатлар 
ва қарорлар, жумладан, саммит декларация-
си ҳамда Остона акти мамлакатларимизнинг 
ёрқин туркий келажак сари навбатдаги дадил 
қадамлари бўлишига ишонаман.

Ўз тарихи давомида кўп-кўп синовларни 
бошидан кечирган ва уларга биргаликда ечим 
топ ган қардош халқларимиз келгусида ҳам 
буюк ишларни амалга ошириши шубҳасиз.

Эътиборингиз учун раҳмат.

Давоми 2-бетда

туркий хал¯ларнинг овози Бутун дунё БªйлаБ 
янада Баланд, янада кучлиро¯ янграйди

Ўзбекистон Республикаси Президенти Шавкат Мирзиёев Остона шаҳрида бўлиб ўтган 
Туркий давлатлар ташкилоти Давлат раҳбарлари кенгашининг навбатдаги йиғилишида иштирок этди.

Қозоғистон Республикаси Пре-
зиденти Қосим-Жомарт  Тоқаев 
раислигида ўтган тадбирда 
Озарбайжон Республикаси Пре-
зиденти Илҳом Алиев, Қирғиз 

 Республикаси Президенти Садир 
Жапаров, Туркия Рес публикаси 
Президенти Режеп Таййип 
 Эрдоған, Венгрия Бош вазири 
Виктор Орбан, Туркман халқининг 

миллий етакчиси, Туркманистон 
Халқ Маслаҳати Раиси Гурбангули  
Бердимуҳамедов, шунинг дек, 
ТДТ бош котиби Кубаничбек 
 Омуралиев ҳам қатнашди.

Кун тартибига мувофиқ, ТДТ дои-
расидаги кўп қиррали муносабатлар-
нинг бугунги ҳолати ва истиқболлари 
юзасидан фикр алмашилди, амалий 
ҳамкорликнинг долзарб масалалари 
муҳокама қилинди.

Ўзбекистон Президенти ўз нутқида 
бугунги шиддат билан ўзгариб бора-
ётган замонда тили, дини ва маъна-
вий қадриятлари бир-бирига чамбар-
час боғланган туркий халқларнинг 
овози дунё бўйлаб янада баланд, 
янада кучлироқ янграётганини таъ-
кидлади. Ташкилот бугунги кунда 
шаклланаётган янги дунё тартиботи 
ва халқаро институтлар тизимида 
ўзига хос муҳим ўринга эга бўлиб 
бормоқда.

Шу билан бирга, давлатимиз раҳ-
бари глобал хавфсизликни таъмин-
лашда янги муаммолар юзага кела-
ётгани, халқаро ҳуқуқ меъёрларидан 
чекиниш ҳолатлари кўпайиб бораёт-
ганини кўрсатиб ўтди.

Фаластин — Исроил можароси 
ке йинги пайтда хавфли тус олгани 
жиддий хавотирга солаётгани қайд 
этилди. Қуролли тўқнашувлар оқиба-
тида тинч аҳоли, айниқса, кексалар, 
аёллар ва болалар орасида қурбон-
лар ва жароҳат олганлар сони кескин 
ортиб, низонинг кенг ёйилиб кетиш 
хавфи кучаймоқда.

Шу муносабат билан Ўзбекис-
тон етакчиси томонларни зуд-
лик билан ҳарбий ҳаракатларга 

барҳам бериб, ўт очишни тўхта-
тишга, гуманитар мақсадларда му-
росага келишга чақирди. Фалас-
тин — Исроил муаммосини БМТ 
резолюцияларига мувофиқ “икки 
халқ учун икки давлат” тамойили 
асосида ҳал этиш зарурлиги бо-
расида Ўзбекис тоннинг позицияси 
қатъий экани билдирилди.

Ўзбекистоннинг ТДТ мамлакатла-
ри билан ҳамкорлиги хусусида сўз 
юритар экан, давлатимиз раҳбари 
мамлакатимиз Ташкилотнинг барча 
аъзолари билан стратегик шериклик 
алоқаларини ўрнатганини катта мам-
нуният билан қайд этди. Ўтган йили 
Самарқанд саммитида имзоланган 
муҳим ҳужжатлар изчил бажарил-
моқда.

Ташкилотга аъзо давлатлар ўр-
тасидаги кўп томонлама ва узоқ 
муддатли алоқаларни янада кенгай-
тириш мақсадида Ўзбекистон Прези-
денти қатор таклиф ва ташаббуслар-
ни илгари  сурди.

Хусусан, Туркий халқлар бирдам-
лигини, уларнинг буюк ўтмиши ва 
бой маданиятини, азалий қадрият-
ларини ифода этадиган Туркий дунё 
хартиясини ишлаб чиқиш таклиф қи-
линди.

Саноат кооперациясини кучай-
тириш ва йирик қўшма инвести-
ция лойи ҳаларини амалга ошириш 
мақсадида Туркий тараққиёт бан-
кини ташкил этиш ишларини фаол-

лаштириш муҳимлиги қайд этилиб, 
ушбу молия муассасасини Тошкент 
шаҳрида жойлаштириш таклифи 
билдирилди.

Туркий давлатлар савдо ҳамкорли-
ги тадқиқот марказини ташкил этиш 
бўйи ча бошланган амалий ишларни 
тўлиқ маъқуллаб, Ўзбекистон Прези-
денти марказ имкониятларидан сав-
до тўсиқларини бартараф этиш, экс-
порт-импорт ҳажмини кўпайтириш 
бўйича янги механизмларни кенг жо-
рий қилиш, электрон савдо платфор-
маларини ривожлантиришда унумли 
фойдаланиш зарурлигига эътибор 
қаратди.

Глобал логистика занжирлари ва 
транспорт йўлакларини ривожланти-
риш, диверсификация қилиш, ягона 
транзит тармоғини шакллантириш 
масалалари долзарб экани таъкид-
ланди. Шу маънода, давлатимиз 
раҳбари Ўрта коридор салоҳиятини 
кенгайтириш, қўшимча кўп тармоқли 
йўналишларни, жумладан, Хитой, 
Жанубий Осиё ва Европа бозор-
ларига мамлакатларимиз орқали 
ўтадиган йўлакларни ривожланти-
риш ҳамда транспорт хизматларини 
рақамлаштириш чора-тадбирларини 
қўллаб-қувватлади.

Миллий тараққиётимиз кафола-
ти давлат ва жамиятнинг барча тар-
моқларини ривожлантиришга қара-
тилган кенг қамровли ислоҳотларни 
амалга оширишда намоён бўлади. Шу 
боис, суд-ҳуқуқ соҳасини тубдан тако-
миллаштириш борасида қатор тизим-
ли ишлар қилинди. 

Янги таҳрирдаги Конституциямизда 
ҳуқуқбузарликдан жабрланганларнинг 
ҳуқуқлари қонун билан муҳофаза қи-
линиши, давлат жабрланганларга ҳи-
мояланишни ва одил судловдан фой-
даланишни таъминлаши, уларга 
етказилган зарарнинг ўрни қопланиши 
учун шарт-шароитлар яратишига оид 
қоидалар аниқ белгилаб қўйилди. 

Бироқ бугунги кунда ушбу соҳада 
ишни кўриш билан боғлиқ чиқимларни 
тўлашга доир айрим муаммо ва кам-
чиликлар мавжуд бўлиб, бу, ўз нав-
батида, амалиётда турли тушунмовчи-
ликларни келтириб чиқармоқда. 

Ишни кўриш билан боғлиқ чиқим-
ларнинг аҳамиятини қуйидагиларда 
кўриш мумкин:

— ишларни кўриб чиқиш учун зару-
рий шарт-шароитларни яратиб бера-
ди;

— процесс иштирокчиларининг 
моддий манфаатларини самарали 
муҳофазалайди, бу, ўз навбатида, 
уларнинг процессларда тўлиқ ва ўз 
вақтида иштирокини таъминлайди;

— турли соҳага оид билим ва кўник-
маларга эга мутахассислар ҳамда за-
рур маълумотга эга иштирокчиларни 
кўпроқ жалб этиш орқали иш сифатини 
оширади;

— ишларни юритишда сарфланган 
харажатлар миқдорини аниқлаш ва 
уларни ундириб олиш имконини бера-
ди. 

Бошқача айтганда, мазкур инсти-
тут том маънода процесснинг молия-
вий воситаси бўлиб хизмат қилади.  

Шунга қарамай, бугунги кунда процес-
суал чиқимлар институти амалда тў-
лиқ ишламаяпти. 

1992 йил 3 июлда қабул қилинган 
“Гувоҳлар, жабрланувчилар, эксперт-
лар, мутахассислар, таржимонлар ва 
холисларнинг қилган харажатларини 
тўлаш тартиби ва миқдорлари тўғри-
сида”ги қонун бугунги кун талабларига 
жавоб бермагани учун 2022 йил 4 но-
ябрдан бекор қилинди. 

Мазкур қонунда тўловни амал-
га ошириш манбалари, тўлаб бериш 
тартиб ва механизмлари белгилаб 
берилмаган ҳамда шартнома асоси-
да эксперт ва мутахассисларни жалб 
қилиш имконияти яратилгани ҳисобга 
олинмаган, қолаверса, тўлов жудаям 
кам миқдорни ташкил этган.

Шунингдек, қонунга асосан, доимий 
иш ҳақи олмайдиган жабрланувчилар, 
гувоҳлар ва холисларга уларни одат-
даги машғулотидан чалғитганлик учун 
тўловлар бюджет маблағлари ҳисоби-
дан тўлаб берилиши назарда тутилган 
бўлса-да, буни амалга оширишнинг 
ҳуқуқий механизмлари яратилмаган.

Процессуал мажбуриятларини хиз-
мат топшириғи билан боғлиқ бўлмаган 
ҳолда бажараётган эксперт, мутахас-
сис ва таржимонга бажарган ишла-
ри учун тўлов миқдори камлиги одил 
судловни амалга оширишда малакали 
мутахассисларни жалб қилиш имкони-
ятини чеклаган. 

Натижада ушбу ҳолатлар суд ва 
тергов органларига ишда кўмаклашув-
чи шахсларни жалб қилишда турли 
қийинчиликлар туғдиришига, шунинг-
дек, ишда иштирок этган шахс ларнинг 
транспорт воситалари ва турар жой 
билан боғлиқ харажатлари учун чиқим-
дор бўлишига олиб келган.

Юқоридаги каби муаммоларни ижо-
бий ҳал этиш мақсадида ҳукумат қаро-
ри билан жабрланувчилар,  гувоҳлар, 

Биз ва дунё

адолат ва қонун устувор 

МОЛИЯВИЙ МАНФААТДОРЛИК ВА 
ОДИЛ СУДЛОВ ТАЪМИНОТИ

Ташкилотнинг Темир йўл идора-
лари кенгашини таъсис этиш ва бу 
тузилманинг дирекциясини Ўзбеки-
стонда жойлаштириш таклиф этил-
ди.

Экология соҳасида ҳамкорликни 
мус таҳкамлаш мақсадида вазирлар 
даражасида доимий фаолият кўрса-
тадиган Туркий экология форумини 
тузиш ташаббуси илгари сурилди.

Ўзбекистон етакчиси ижодий 
фикрлайдиган, истеъдодли ва ши-
жоатли ёшлар истиқболда туркий 
дунёнинг янги Ренессансини барпо 
этишига ишонч билдирди. Янгилик-
ка интилиб яшайдиган, ташаббускор 
ўғил-қизларни рағбатлантириш учун 
Ўзбекистонда Туркий дунё креатив 
ёшлари марказини очиш таклиф қи-
линди.

Жадид боболаримизнинг ил-
мий-ижодий меросини чуқур ўрганиш 
муҳимлигини қайд этиб, Ўзбекистон 
Президенти ТДТ мамлакатлари ва-
килларини жорий йилнинг декабрь 

ойида юртимизда бўлиб ўтадиган 
“Жадидлар: миллий ўзлик, истиқлол 
ва давлатчилик ғоялари” мавзусида-
ги халқаро анжуманда фаол иштирок 
этишга таклиф этди.

Сўзини якунлар экан, Ўзбекистон 
раҳбари иштирокчилар эътиборини 
минг йиллар давомида тарихи ва 
тақдири туркий элатлар билан чам-
барчас боғлиқ бўлган кўпмиллатли 
жафокаш Афғонистон халқига қа-
ратди.

Мамлакатимиз етакчиси афғон 
халқига инсонпарварлик ёрдами 
кўрсатишни сусайтирмаслик, бу юрт-
даги ўткир ижтимоий муаммоларни 
ҳал этишга қаратилган аниқ меха-
низмларни ишлаб чиқишга чақирди.

Мажлисда Озарбайжон, Қозоғис-
тон, Қирғизистон, Туркия, Венгрия, 
Туркманистон делегациялари раҳ-
барлари, ташкилот бош котиби ҳам 
сўзга чиқди.

Саммит якунида ТДТ доирасидаги 
ҳамкорликнинг устувор йўналишла-
ри бўйича қатор битим ва қарорлар 
қабул қилинди.

Ташкилотга раислик Қозоғистон 
Рес публикасига ўтди.

Туркий давлатлар ташкилоти Дав-
латлар раҳбарлари кенгаши йиғили-
ши доирасида Ўзбекистон Республи-
каси Президенти Шавкат Мирзиёевга 
туркий халқлар оиласининг бирли-
гини мустаҳкамлашга, туркий мам-
лакатларнинг манфаатлари ва қа-
рашларини халқаро майдонда фаол 
илгари суришга қўшган улкан ҳисса-
си учун юксак мукофот — “Туркий 

дунёнинг олий ордени”ни тантанали 
топшириш маросими бўлиб ўтди.

Тадбирда Қозоғистон Республи-
каси Президенти Қосим-Жомарт 
Тоқаев, Озарбайжон Республикаси 
Президенти Илҳом Алиев, Қирғиз 
Республикаси Президенти Садир 
Жапаров, Туркия Республикаси 
Президенти Режеп Таййип Эрдоған, 
Венгрия Бош вазири Виктор Орбан, 
Туркман халқининг миллий етакчи-
си, Туркманистон Халқ Маслаҳати 

Раиси Гурбангули Бердимуҳамедов 
иштирок этди.

Ташкилот давлатлари раҳбарлари 
номидан мукофотни Қозоғистон Пре-
зиденти топширди.

— Бу мукофотни мен биринчи нав-
батда чинакам биродарлик ришта-
лари асосида янгидан юксалаётган 
яқин дўстлигимиз ва ҳамкорлигимиз 
рамзи, деб биламан, — деди маро-
симда давлатимиз раҳбари, ҳам-
касбларга миннатдорлик билдириб.

Охирги даврда Туркий дунёнинг 
нуфузи ва салоҳияти ҳар қачонгидан 
ҳам кўпроқ юксалаётгани алоҳида 
қайд этилди. Ўзбекистон 2019 йилда 
ТДТга аъзо бўлиб кирганидан буён 
мамлакатимиз томонидан туркий 
давлатлар ўртасида дўстлик, яхши 
қўшничилик ва кўп қиррали ҳамкор-
ликни мустаҳкамлашга қаратилган 
50 дан ортиқ таклиф ва ташаббуслар 
илгари сурилди.

Мамлакатимизнинг  ташкилотга 
раислиги даврида 100 дан зиёд тур-
ли тадбирлар ўтказилди, амалий 
ҳамкорликнинг янги самарали меха-
низмлари яратилди, нуфузли глобал 
ва минтақавий тузилмалар билан 
яқин шериклик алоқалари йўлга қў-
йилди.

Ташкилотга аъзо барча давлатлар 
билан кўп қиррали ва ўзаро манфа-
атли алоқалар изчил кенгаймоқда, 
стратегик шериклик муносабатлари 
ўрнатилди, савдо ҳажмлари орт-
моқда, кооперация кучаймоқда.

— Барчамизнинг орзу ва мақсад-
ларимиз, интилиш ва ҳаракатла-
римиз уйғун ва ҳамоҳангдир. Азал-
дан дўст ва қардош бўлган туркий 
халқларимиз бундан кейин ҳам аҳил 
ва ҳамжиҳат бўлиб, ёруғ келажакни 
биргаликда бунёд этадилар, — деди 
давлатимиз раҳбари.

Ўзбекистон Республикаси Прези-
денти Шавкат Мирзиёевнинг Қозоғис-
тонга амалий ташрифи якунланди.

ЎзА

туркий хал¯ларнинг овози Бутун дунё БªйлаБ 
янада Баланд, янада кучлиро¯ янграйди

экспертлар, мутахассислар, таржи-
монлар ва холисларга тўланиши ло-
зим бўлган маблағларни ҳисоблаш ва 
тўлаш тартиби тўғрисидаги низом тас-
диқланди. Қарорда уларга тўланади-
ган тўловлар ва қоплаб бериладиган 
харажатлар турлари назарда тутилди.

Хусусан, доимий яшаш жойи узоқда 
бўлганлар учун келиб-кетиш, меҳмонхо-
на, кундалик харажатлари, эксперт, тар-
жимон, мутахассисга хизмат топшириғи 
билан боғлиқ бўлмаган вазифаларни 
бажарганлик учун тўловлар ҳамда до-
имий иш ҳақи олмайдиган жабрланув-
чилар, гувоҳлар ва холислар одатдаги 
машғулотидан чалғитилганлик учун 
тўловлар шулар жумласидандир. 

Қарор асосида жабрланувчилар, 
гувоҳлар, экспертлар, мутахассислар, 
таржимонлар, холисларга тўланади-
ган тўловлар ва харажатларни қоплаш 
миқдорлари ҳамда уларнинг харажат-
ларини қоплаш ва тўловларни амалга 
ошириш тартиби белгиланди. 

Тўловлар суриштирувчи, тергов-
чи, прокурор ёки суднинг қарори   
(ажрими)га асосан 10 кунлик муддатда 
тўлаб берилади. Бу, ўз навбатида, суд 
ва тергов жараёнларига ишда кўма-
клашувчи шахсларни жалб қилишда 
қулайлик яратиш билан бирга, улар-
нинг харажатлари тўлиқ қопланишига 
ҳам имкон яратади.

Мазкур тартиб келгусида фуқаро-
ларимизнинг Бош қонунимизда бел-
гиланган ҳуқуқлари тўлиқ таъминла-
нишига, процесс иштирокчиларининг 
моддий манфаатлари самарали муҳо-
фазаланишига, зарур ҳолатларда жа-
брланувчилар, гувоҳлар, холислар 
ҳамда мустақил экспертлар, мутахас-
сислар, таржимонлар ишда иштирок 
этиши орқали одил судлов сифати 
оширилишига ҳамда судда тортишув-
чанлик тамойили таъминланишига 
хизмат қилади.

Миркомил БОЗОРОВ,
Адлия вазирлиги 

бошқарма бошлиғи 
ўринбосари

Бу жаРаёнДа қОнунчиликДа қанДай ЎзгаРиШлаР БелгиланДи?
Мамлакатимизда суд-ҳуқуқ тизимини ислоҳ қилиш, одил 
судловни қарор топтириш орқали фуқаролар ҳуқуқ ва 
эркинликларининг ишончли ҳимоясини таъминлашга 
алоҳида эътибор қаратилмоқда.

Давлатимиз раҳбарининг Остона 
шаҳрида бўлиб ўтган ТДТ саммитидаги 
нутқида илгари сурилган муҳим ташаб-
буслар, ўз навбатида,  халқаро ижти-
моий-сиёсий ва эксперт доиралари 
вакиллари томонидан ҳам юксак баҳо-
ланмоқда.

Эммануэль ДюПюИ,
Франциянинг Европада 
истиқболлар ва хавфсизлик 
институти (IPSE) президенти:
— Францияда минтақадаги интеграция 

жараёнларини диққат билан кузатиб бо-
ришмоқда. ТДТ саммити якунлари Ўзбе-
кистон ва ТДТга аъзо мамлакатлар ўрта-

сидаги самарали ҳамда ўзаро манфаатли 
ҳамкорликни янада мустаҳкамлаш учун 
мустаҳкам асос бўлиб хизмат қилади.

Ташкилотга аъзо давлатларнинг усту-
вор йўналишларга мувофиқ олий даража-
да мулоқотни давом эттириш мажбурияти 
барча туркий халқлар фаровонлиги ва 
хавфсизлигининг кафолатидир.

Ўтган йиллар давомида Ўзбекис-
тон ушбу халқаро тузилманинг чинакам 
муносиб аъзоси бўлиб, унда етакчи си-
фатида муҳим роль ўйнади. Ташкилот 
доирасида, аввало, савдо-иқтисодий, 
инвестиция, транспорт-коммуникация, 
экологик, маданий-гуманитар ва бошқа 
соҳаларда кўп томонлама ҳамкорликни 

ªЗБЕКИСТОН ТОМОНИДАН ИЛГАРИ СУРИЛГАН ТАШАББУСЛАР 
ТуРкий Дунёнинг БОй МаДаний, ТаРихий ва иқТисОДий салОҳияТиДан 

фОйДаланиШга қаРаТилган сТРаТегик қаРаШлаРни яққОл акс эТТиРаДи
Ўзбекистон Президенти Шавкат Мирзиёев 2-3 ноябрь кунлари 
қозоғистон пойтахти Остона шаҳрида бўлиб ўтган Туркий 
давлатлар ташкилоти (ТДТ) Давлат раҳбарлари кенгашининг 
навбатдаги йиғилишида иштирок этди.

Жон Ли, 
ТиЭмСи Академияси 
бош директори (Сингапур): 
— Президент Шавкат Мирзиёев 

раҳбарлигида Ўзбекистонда амалга 
оширилаётган ислоҳотлар ривожини 
ва мисли кўрилмаган саъй-ҳаракат-
ларни диққат билан кузатиб бораман 
ҳамда ТиЭмСи Академияси номидан 
ҳайрат ва эътирофимни мамнуният 
билан билдирмоқчиман.

Ўзбекистон етакчисининг туркий 
давлатлар ўртасидаги алоқаларни 
мустаҳкамлашга интилиши яққол на-
моён бўлмоқда. Унинг ТДТ саммити 
ишидаги фаол иштироки нафақат 
 Ўзбекистоннинг миллий саъй-ҳара-
катларини намойиш этади, балки 
аъзо давлатлар ўртасида умумий ўсиш ва синергияга йўл очади. ТДТ ҳам-
жиҳатлик қудрати, муштарак тарих ва муштарак қарашлардан далолат беради. 
Қайд этиш керакки, Ўзбекистоннинг ташкилотга раислиги унинг салоҳиятини 
янада кучайтирди.

Раислик давридаги мисли кўрилмаган муваффақият ва ютуқлари туркий 
дунёда ҳамкорликни ривожлантириш ва тараққиётга содиқлигидан далолат 
беради. Алишер Навоий номидаги мукофотнинг таъсис этилиши, Ўзбекис-
тоннинг Туркий маданият халқаро ташкилотига аъзо бўлиши эътиборга 
 лойиқдир.

ТДТнинг сўнгги саммитларида Ўзбекистон Президенти томонидан илгари 
сурилган қатор ташаббуслар туркий дунёнинг бой маданий, тарихий ва иқти-
содий салоҳиятидан фойдаланишга қаратилган стратегик қарашларни яққол 
акс эттиради.

ТиЭмСи Академиясида Президент Шавкат Мирзиёевнинг раҳбарлиги ва 
 Ўзбекистоннинг ТДТдаги фаол ролидан илҳомланиши давом этмоқда. Ишона-
мизки, бугун қўйилган умумий қадриятлар ва ўзаро ҳурматга асосланган мус-
таҳкам пойдевор барча иштирокчи мамлакатларни фаровонлик сари элтади.

Фариза ШАМ, 
Малайзия Ислом 
цивилизацияси институти 
директори:
— Ўзбекистон ТДТга аъзо бўлга-

нидан буён ташкилот фаолияти са-
марадорлигини ошириш учун жиддий 
саъй-ҳаракатларни амалга оширди. 
Бошқа аъзо давлатларнинг фаоллиги, 
шунингдек, 15 та давлатнинг ташки-
лотга кузатувчи сифатида қўшилишга 
қизиқиши сезиларли даражада ошди.

Президент Шавкат Мирзиёев 
ташкилот аъзолари ўртасидаги 
ҳамкорликни ривожлантириш ва 
мустаҳкамлашга кўмаклашиш мақ-
садида 50 дан ортиқ ташаббус ва 
таклифларни илгари сурди. Амалга 
оширилган ташаббуслар орасида Ёш тадбиркорлар форумини ташкил 
этиш, транспорт ва божхона тартиб-қоидаларини рақамлаштириш бўйича 
лойиҳаларни, Туркий инвестиция жамғармасини ташкил этиш тўғриси-
даги битимни имзолаш ва бошқа кўплаб масалалар алоҳида эътиборга 
 лойиқдир.

Ўзбекистон раҳбарининг Фаластин — Исроил инқирози бўйича қатъий 
муносабати, Яқин Шарқда ҳарбий ҳаракатларни тўхтатиш ва муаммони  
“икки халқ учун икки давлат” тамойили асосида ҳал қилишга чақируви 
унинг донишмандлигини яна бир бор намоён этди. 

Ўзбекистон раҳбарининг саммит чоғида эълон қилинган янги ташаб-
буслари ҳам мамлакатлар ўртасидаги ўзаро ҳамкорликни кенгайтириш ва 
мустаҳкамлаш жуда муҳим ва долзарбдир. Шу нуқтаи назардан, Туркий 
тараққиёт банкини ташкил этиш ва ушбу молия муассасасини Тошкент 
шаҳрида жойлаштириш,  Турк дунёси низомини ишлаб чиқиш, транспорт 
йўлаклари ва ягона транзит тармоғини шакллантириш, глобал логисти-
ка таъминот занжирларини ривожлантириш ва диверсификация қилиш 
 бўйича таклифларни алоҳида таъкидламоқчиман.

Ильгар ВЕЛИзАДЕ, 
“Жанубий Кавказ” 
сиёсатшунослар клуби раҳбари:
— Ўзбекистон ўзи аъзо бўлган хал-

қаро тузилмалар ривожига доимо ама-
лий ҳисса қўшган ва қўшиб келмоқда. 
Тошкент ТДТга нисбатан яқинда аъзо 
бўлганига қарамай, Ўзбекистон раҳба-
ри томонидан билдирилган туркий дав-
латларни яқинлаштириш ва ҳамкорлик 
қилишга қаратилган ташаббуслар ўзи-
нинг амалий ифодасини топди.

Тошкент тузилма давлатлари ўрта-
сидаги муносабатларни мустаҳкамлаш, 
уларнинг транзит-транспорт салоҳия-
тини ошириш борасида катта ишлар-
ни амалга оширди. Президент Шавкат 
Мирзиёев Остонадаги саммитда сўзла-
ган нутқида иштирокчиларнинг нафақат 

ривожлантиришга оид Ўзбекистон раҳба-
ри томонидан билдирилган ташаббуслар 
бунинг тасдиғидир.

иқтисодиёт ва транспорт, балки гума-
нитар масалаларга ҳам қизиқишини 
оширган қатор янги таклифлар билан 
чиқди. Унинг Ўзбекистонда Туркий дунё 
креатив ёшлари марказини  очиш бора-
сидаги ташаббусининг аҳамиятини таъ-
кидлаш кифоя.

Бундан ташқари, Темир йўл идора-
лари кенгашини таъсис этиш ва ушбу 
тузилманинг дирекциясини Ўзбекис-
тонда жойлаштириш таклифини илга-
ри сурди. Ушбу таклиф нафақат ТДТга 
аъзо давлатларнинг, балки минтақадан 
ташқари мамлакатларнинг манфаатла-
рини таъминловчи глобал транспорт ва 
логистика марказига айлантириш режа-
ларига жуда мос келади.

Президент Шавкат Мирзиёевнинг 
ТДТ олий ордени билан тақдирлангани 

Ўзбекистон томонидан илгари сурила-
ётган ва амалга оширилаётган ташаб-
бусларнинг аҳамияти ҳамда долзарбли-
ги, шунингдек, Ўзбекистон етакчисининг 
бутун турк дунёси халқлари ҳамжиҳат-
лигини мустаҳкамлашдаги шахсий  
ролининг ёрқин тасдиғидир.

Яқуб ШАйх, 
Покистон Сенати аъзоси:
— Покистонлик сиёсатчилар, ишбилармонлар ва экс-

пертлар Ўзбекистон Президентининг ТДТ Давлат раҳбар-
лари кенгаши мажлисидаги нутқини диққат билан кузатиб 
борди.

Ўзбекистон раҳбарияти томонидан илгари сурилган 
ташаббусларда савдо-иқтисодий муносабатларни мус-
таҳкамлаш, логистика, транспорт, минтақавий ҳамкорлик 
ва ўзаро инвестициялар соҳаларидаги боғлиқликни мус-
таҳкамлашга алоҳида эътибор қаратилган.

Хусусан, Ўзбекистон раҳбари ўз нутқида шу кунларда 
Туркий инвестиция жамғармаси иш бошлаганини таъкид-
лади. Бу ТДТда иштирок этувчи мамлакатлар ўртасида са-
ноат кооперациясини мустаҳкамлаш ва йирик сармоявий 
лойиҳаларни амалга ошириш имконини беради.

Ўзбекистон ва Марказий Осиё давлатлари билан кўп 
йиллардан буён юк ташишни ривожлантириб келаётган 
тадбиркор сифатида Президент Шавкат Мирзиёев томонидан таклиф этилган савдо тўсиқларини 
бартараф этиш, экспорт-импорт ҳажмини кўпайтириш бўйича янги механизмларни кенг жорий қи-
лиш, электрон савдо платформаларини ривожлантиришга қаратилган аниқ чора-тадбирларни эши-
тиб, жуда хурсанд бўлдим. 

Ўзбекистон Президентининг глобал таъминот занжирлари ва транспорт йўлакларини ривожлан-
тириш ва диверсификация қилиш, ТДТ давлатлари орқали Хитой, Жанубий Осиё ва Европа бозор-
ларига ўтувчи ягона транзит тармоғини шакллантириш бўйича ташаббуслари ҳам алоҳида эъти-
борга лойиқдир.

Покистон ва Ўзбекистон бу борадаги ишларни бошлаб юборган. Трансафғон темир йўлини бар-
по этиш учун Лойиҳа офиси ташкил этилди.

Бундан ташқари, транспорт хизматларини рақамлаштириш ташаббуси XXI асрда иқтисодиётлар-
ни янада яқинлаштириш, тажриба, технологиялар ва билим алмашиш учун асос бўлади.

2022 йилда Покистон глобал иқлим ўзгаришининг ҳалокатли оқибатларига гувоҳ бўлди ва сув 
тошқинларидан қаттиқ жабрланди. Шу боис, жаҳон ҳамжамиятининг диққатини бу масалага доимий 
қаратиб келаётган Ўзбекистон Президентидан миннатдормиз.

“Дунё” АА

Охирги даврда Туркий дунёнинг нуфузи ва салОҳияТи 
ҳар қачОнгидан ҳам кўпрОқ юксалаёТгани алОҳида 
қайд эТилди. ўзбекисТОн 2019 йилда ТдТга аъзО бўлиб 
кирганидан буён мамлакаТимиз ТОмОнидан Туркий 
давлаТлар ўрТасида дўсТлик, яхши қўшничилик ва кўп 
қиррали ҳамкОрликни мусТаҳкамлашга қараТилган  
50 дан ОрТиқ Таклиф ва Ташаббуслар илгари сурилди.

Халқаро ҳамкорлик

нуқтаи назар

Сўнгги йилларда Ўзбекистон — 
Франция муносабатларида фаол, 
очиқ ва ишончли мулоқот кузатилди. 
Франция Ўзбекистоннинг иқтисодий, 
сармоявий ва молия-техникавий соҳа-
лардаги муҳим ҳамкоридир. Мамла-
катларимиз ўртасида турли йўналиш-
ларда алоқалар фаоллашмоқда.

Бугунги кунда Ўзбекистонда Фран-
ция капитали иштирокидаги 47 кор-
хона, жумладан, 100 фоиз Франция 
сармояси асосидаги 17 корхона фао-
лият кўрсатмоқда. Компанияларнинг 
мамлакатимиздаги фаолияти гео-
логия-қидирув, энергетика, қурилиш  

Ўзбекистон ва Франция ўртасида-
ги алоқалар янги босқичга кўтарилди. 
Европада жойлашган ҳамда жаҳон-
нинг илғор давлати ҳисобланган Фран-
ция билан халқаро алоқалар ўрнатиш 
тараққиётнинг демократик йўлини 
танлаган мамлакатимиз учун муҳим 
аҳамият касб этади. Икки давлат му-
носабатлари бой тарихга эга. Хусусан, 
ушбу муносабатларнинг ибтидоси ҳи-
собланмиш Амир Темур ва Франция 
қироллари ўртасидаги ёзишмаларда 
савдо-сотиқ ва маданий алоқаларни 
ривожлантириш, шу орқали халқлар 
ўртасида дўстлик ва биродарликни 
мустаҳкамлаш мумкинлигига эътибор 
қаратилади.

Амир Темур “Темур тузуклари”да 
турли халқларнинг аҳволидан, “…ҳар 
ернинг табиати, ҳар эл ва шаҳарнинг 
расму одатлари, мижозидан” воқиф 
бўлиб туриш лозимлигини таъкид-
лайди. Соҳибқироннинг ўзи эса турли 
халқларнинг туриш-турмушидан ха-
бардор бўлиш мақсадида савдо кар-
вонлари ташкил этади ва чет мамла-
катларга юборади.

Амир Темурнинг маданий тарақ қиёт 
йўлидаги буюк хизматларидан яна 
бири шуки, мамлакатлар ўртасидаги 
алоқаларнинг тараққиётга ижобий таъ-
сир кўрсатишини англаган ҳолда бош-
қа динга эътиқод қилувчи давлатлар 
халқлари билан ҳам кенг ҳамкорликка 

материаллари ишлаб чиқариш, авто-
мобилсозлик ва туризм соҳаларидаги 
ҳамкорликнинг муваффақиятли наму-
налари ҳисобланади. 

Савдо-иқтисодий ҳамкорлик бўйича 
ҳукуматлараро комиссия Ўзбекистон 
— Франция муносабатларининг бу бо-
радаги барча жиҳатларини кўриб чиқиш 
учун муҳим платформа бўлиб хизмат 
қилмоқда. Унинг фаолияти икки мамла-
кат ўртасидаги савдо-иқтисодий алоқа-
ларни янада диверсификация қилиш ва 
чуқурлаштиришнинг янги йўналишлари-
ни аниқлашга ёрдам беради.

Жорий йил апрель ойида Тошкент-
да Франция Тадбиркорлар ҳаракати —  
“MEDEF International” билан ўзаро ҳам-
корликда ташкил қилинган ва 35 дан ор-
тиқ Франция компаниялари вакиллари 
иштирок этган бизнес-форум дўст мам-
лакат ишбилармонларининг ҳамкорлик-
ни кенгайтиришга қизиқиши ортиб бора-
ётганини яққол тасдиқлайди. 

Икки томонлама ҳамкорлик қиш-
лоқ хўжалиги маҳсулотларини қайта 
ишлаш, боғдорчилик ҳамда уруғчилик, 
ўсимликлар карантини, маҳсулотлар 
хавфсизлиги ва сақланишини таъ-
минлаш соҳаларида қўшма илмий 
изланишларни амалга ошириш каби 
йўналишларда ҳам муваффақиятли 
ривожланмоқда. 

ТЕРАН ИЛДИЗЛАРДАН 
КУЧ ОЛГАН ДЎСТЛИК

Абдураҳим НОСИРОВ,
Ўзбекистон давлат жаҳон 
тиллари университети 
проректори, филология
фанлари доктори, 
профессор

Минтақасида нуфузли, етакчи ва муҳим аҳамиятга 
эга давлатлар саналган Ўзбекистон ва франция узоқ 
ўтмишдан буён дунё давлатчилиги, илм-фани, маданияти 
шаклланиши ва ривожланишига салмоқли ҳисса қўшиб 
келади. икки мамлакат тараққиётида ўхшаш ва муштарак 
жиҳатлар жуда кўплиги, умумий хусусиятларга эгалиги 
боис ҳам бир неча минг километр масофа ажратиб турган 
давлатларнинг савдо-иқтисодий, маданий алоқалар 
тарихи узоқ ўтмишга бориб тақалади.

¤ЗБЕКИСТОН ВА ФРАНЦИЯ муНОСАБАТлАРИДА ЯНГИ ДАВР БОШлАНмО£ДА

интилади. Ҳар бир ишда отаси билан 
кенгашиб иш тутган шаҳзода Мирон-
шоҳ насроний шоҳ ва шаҳзодаларга 
йўллаган мактубида буни алоҳида 
таъкидлайди: “…агар эътиқодимизда 
фарқ бўлса ҳам, барибир, барчанинг, 
айниқса, савдогарларнинг манфаат-
лари йўлида дўстликни авайлашимиз 
даркор”. Бу фикрлар мусулмон мам-
лакатлар ҳукмдорлари томонидан 
миллий-маданий бағрикенглик сари 
ташланган дастлабки қадамлар эди.

XV асрда Амир Темур Европа мам-
лакатларининг мустақил давлат си-
фатида сақланиб қолиши ва тараққий 
этишига ёрдам берган бўлса, ХХ асрда 
француз шарқшунослари собиқ итти-
фоқ зулмидан озор чекаётган, ўзли-
гини ва тарихини йўқотиб бораётган 
ўзбек халқини маънавий жиҳатдан 
қўллаб-қувватлади. Улуғ боболаримиз, 
хусусан, Амир Темурнинг жаҳон тари-
хида тутган ўрнини дунё ҳамжамиятига 
эслатиб турди. Демак, Ўзбекистон ва 
Франция халқларининг ўзаро дўстона 
муносабатлари узоқ ўтмишга эга.

Буюк ипак йўлини ривожлантириш 
орқали турли халқлар билан сав-
до-сотиқ ва маданий алоқаларни ри-
вожлантиришда Амир Темур тарихига 
алоҳида тўхталиш лозим. Франциялик 
тадқиқотчи Люсьен Керен эътирофича, 
“Темурнинг мақсади Ипак йўли атал-
миш савдо йўлини бутун Оврупога чў-
зишдан иборат бўлган. Ўз зафарлари 
билан Темур шу йўлларнинг ташкилот-
чиси ва соҳиби бўлган”.

Соҳибқирон Амир Темур Франция 
ҳукмдори Карл VI билан ёзишмалар 
олиб борган, ўзаро элчи алмашган. 
Айни пайтда давом этаётган алоқалар 
Амир Темур замонида ҳам кун тарти-
бида турган. Соҳибқироннинг Франция 
қироли Карл VI га йўллаган мактубида 
бундай сўзлар бор: “…сиз савдогарла-
рингизни биз томонларга юборсангиз, 

токи биз уларни қизғин, барча иззат-
ларини ўрнига қўйиб кутиб олайлик. 
Бизнинг савдогарларимиз сиз томон-

га борсалар ва уларга ҳам шундай 
иззат-икромлар кўрсатсангиз. Майли, 
улар ҳеч қандай хавф-хатарсиз, тў-
сиқларсиз йўл юрсинлар. Дунёни сав-
догарлар фаровон қиладилар, деган 
нақлни инкор қилиш бефойда”. 

Амир Темур мактубларини ўқир 
экансиз, уларнинг нақадар амалийли-
ги ва ҳаёт билан ҳамнафаслигини ҳис 
этасиз. Бу мактублардан ҳамфикрлик 
ва саъй-ҳаракатларнинг натижалари 
яққол кўзга ташланади.

Франциялик шарқшунослар диёри-
миздан етишиб чиққан буюк шахслар 
тўғрисида кўплаб асарлар битган. 
Ҳали шўролар давлати барқарор, 
Амир Темур тўғрисида очиқ ҳақиқатни 
айтиш ғоят қийин бўлган бир паллада, 

яъни 1987 йил 22 мартда Парижда те-
мурийлар даври тарихи ва санъатини 
ўрганиш учун ўзбек-француз маданий 
ҳамкорлиги уюшмаси тузилган. Икки 
давлат алоқаларини ривожлантириш 
имконияти тўғрисида сўз борар экан, 
мазкур алоқаларни ривожлантириш 
глобал аҳамиятга эга муаммоларни 
ҳал этишга хизмат қилишини таъкид-
лаш лозим.

Сўнгги беш йил Ўзбекистон — 
Франция муносабатлари тарихидаги 
энг ёрқин даврлардан бўлди. Икки 
томонлама алоқаларнинг барча 

жаб ҳасида самарали  ҳамкорликни 
 ривожлантиришда, албатта, икки 
давлат раҳбарлари ўртасидаги дўс-
тона муносабатлар, мунтазам му-
лоқот асосий ўрин тутади.

Ўзбекистон Президенти Фран-
ция раҳбари Эммануэль Макроннинг 
таклифига биноан 2022 йил 21-22 ноя-
брь кунлари расмий ташриф билан 
ушбу мамлакатда бўлди. Томонлар 
Самарқандда Франция альянсининг 
бўлинмаси очилишини қўллаб-қувват-
лаб, 27-28 ноябрь кунлари Парижда 
Ўзбекистон — Франция иккинчи таъ-
лим форуми ўтказилишини маъқул-
лади. Француз тили ўқитувчиларини 
тайёрлаш соҳасидаги ҳамкорликни ри-
вожлантиришга келишиб олинди. Куни 

кеча Франция Президентининг юрти-
мизга ташрифи икки мамлакат ўртаси-
да дипломатик муносабатларга янгича 
суръат ва мазмун бахш этди. 

Ўзбекистонда француз тилини янги-
ча ўқитиш методикаси, француз тили 
ўқитувчиларини тайёрлаш ва малака-
сини ошириш ишлари муайян тизимга 
солинмаган ҳамда бу борада илғор 
хорижий мамлакатлар тажрибасидан 
етарлича фойдаланилмаётгани асо-
сий муаммо бўлиб қолмоқда. Бу муам-
мони ечиш мақсадида мамлакатимиз 
бўйича француз тилини янги педагогик 
технологиялар асосида ўқитишга катта 
эътибор берилмоқда. 

Юртимиздаги 700 дан ортиқ 
умумтаълим мактабида қарийб 152 
минг ўқувчи француз тилини ўрган-
моқда. Шунингдек, Ўзбекистон давлат 
жаҳон тиллари университети кундуз-
ги ва кечки бўлимларида мингга яқин 
талаба француз тилини 1- ва 2-чет 
тил сифатида катта қизиқиш билан 
ўзлаштирмоқда. Бунга французчани 
ўрганишга қизиқиш ва иштиёқ йил-
дан-йилга ошиб бораётгани сабаб бўл-
моқда. Шу боис, француз тилини ҳар 
томонлама чуқур ўрганиш мақсадида 
хорижий олий таълим муассасалари 
билан халқаро ҳамкорлик кучайтирил-
моқда. Бунга мисол қилиб Ўзбекистон 
давлат жаҳон тиллари университети 
француз тили назарияси ва амалиёти 
кафедраси ҳамда Версаль академия-
си Сержи–Понтуаз университети ўрта-
сида алоқалар йўлга қўйилганини ай-
тиш мумкин.

Сержи–Понтуаз университети  Париж  
округига кирувчи нуфузли олий таъ-
лим муассасаларидан бўлиб, кўплаб 
бакалавриат таълим йўналишлари ва 
магистратура мутахассисликлари бўйи-
ча кадрлар тайёрланади. Таълим ва 
ўқитувчилар тайёрлаш олий мактаби 
Сержи–Понтуаз университетининг тар-
кибий қисми, бошланғич ва ўрта таълим 
муассасалари учун педагоглар тайёр-
лайди. Франциядаги Версаль академия-
сининг Таълим ва ўқитувчилик олий 
мактаби (ESPE) ва Ўзбекистон давлат 
жаҳон тиллари университети ўртасида 
ERASMUS+ дастури асосида 2015-2017 
ва 2020-2023 йилларга мўлжалланган 
лойиҳалар амалга оширилди.

Лойиҳа гуруҳи вакиллари Вер-
саль академияси педагог  ходимлари 

ҳамкорлигида ERASMUS+ дастури 
доирасида француз тилидаги дарс-
ликларнинг янги авлодини яратиш, 
 Ўзбекистонда француз тилидаги мав-
жуд дарсликларни замон талаблари-
га мос равишда такомиллаштириш, 
CEFR талаблари бўйича замонавий 
педагогик ресурслар яратиш, шунинг-
дек, чет тили ўқитишнинг янги методи-
каларидан фойдаланиш бўйича мала-
ка оширди.

Мазкур ҳамкорлик туфайли универ-
ситетнинг 20 нафар профессор-ўқи-
тувчиси Францияда қисқа муддат ма-
лака ошириб қайтган бўлса, 15 нафар 
бакалавр ва магистр Франция универ-
ситетида бир семестр таҳсил олиб 
қайтиш имкониятига эга бўлди. Акаде-
мик мобиллик доирасида ўқиб қайтган  
3 магистрантимиз ҳозир талабаларга 
сабоқ бермоқда.

Ўзбекистон давлат жаҳон тилла-
ри университети ERASMUS+ дастури 
асосида француз тили ўқитувчилари 
малакасини оширишга мўлжалланган 
махсус дастур яратиш, таълим жараё-
нини лойиҳа доирасида ишлаб чиқи-
ладиган электрон ва мультимедиали 
ресурслар билан таъминлаш кабилар 
кўзда тутилган. Бундан ташқари, Фран-
цияда чет тили ўқитувчиларини тайёр-
лаш борасида тўпланган тажрибани, 
жумладан, таълимни ташкил этишга 
оид турли ёндашувлар, таълим тизи-
ми ва мазмунини такомиллаштириш, 
ўқитишда узлуксизликни таъминлаш, 
рақамли технологиялардан кенг фой-
даланиш масалалари лойиҳа гуруҳи 
томонидан амалий ўрганиб келин-
моқда.

Икки мамлакат университетлари 
ўртасидаги ҳамкорликни янада ри-
вожлантириш мақсадида Ўзбекистон 
давлат жаҳон тиллари университети 
ҳамда Версаль академиясининг Сер-
жи–Понтуаз университети ўртасида 
2024-2026 йилларга мўлжалланган 
ҳаракатлар дастури имзоланди. ОТМ-
нинг 2020 йилдан буён Сержи–Понту-
аз университети билан ҳамкорликдаги 
лойиҳаларига Самарқанд давлат чет 
тиллар институти ҳам жалб этилган.

Келажакда Ўзбекистонда француз 
тилини ўқитишнинг янги методикасини 
ривожлантириш, чет тили ўқитувчила-
рини тайёрлаш ва малакасини ошириш 
жараёнини такомиллаштириш лойиҳа-
сининг йўлга қўйилиши Ўзбекистон 
мамлакатларимиз ўртасидаги дўстлик 
ришталарини янада мустаҳкамлайди.

Ўтган даврда мамлакатларимиз 
ўртасидаги дўстона алоқаларнинг 
фаоллашувида парламентлараро 
ҳамкорлик ҳам алоҳида аҳамият касб 
этмоқда. Ўзбекистон ва Франция пар-
ламентлари вакиллари ўзаро тенг 
манфаатли ҳамкорликни мустаҳкам-
лашга катта эътибор қаратяпти. Олий 
Мажлис Сенати ва Қонунчилик палата-
сида “Ўзбекистон — Франция” дўстлик 
гуруҳлари фаолият кўрсатмоқда. Икки 
давлат парламентлари аъзолари ўза-
ро ташрифлар алмашуви доирасида 
парламентлараро мулоқотни чуқур-
лаштириш истиқболларини мунтазам 
муҳокама қилиб келади.

Парламентлараро мулоқот мамла-
катлар ўртасидаги ишончни мустаҳ-
камлашга, савдо-иқтисодий, сай ёҳлик 
ва маданий-гуманитар ҳамкорликни 
ривожлантиришга хизмат қилади. Ис-
тиқболли келишувлар учун янада кенг 
имкониятлар эшигини очади.

Ўзбекистон — Франция муноса-
батларидаги муштаракликни мам-
лакатларимиз ўртасидаги ўзаро 
ҳурмат ва ишончнинг тобора ортиб 
бораётганида ҳам кўриш мумкин. 
Давлатларимизнинг кўпгина муҳим 
аҳамиятга эга бўлган муаммоларни 
ҳал қилиш борасидаги позицияси 
ҳам бир-бирига яқин. 

Президент Шавкат Мирзиёевнинг 
таклифига биноан Франция Рес-
публикаси Президенти Эммануэль 
Макроннинг расмий ташриф билан 
мамлакатимизга келгани икки давлат 
ўртасидаги ҳамкорлик соҳасида туб бу-
рилиш ясади, десак муболаға бўлмай-
ди. Самарқанд шаҳридаги учрашувлар 
чоғида маданий-гуманитар ҳамкорлик 
ривожланиб бораётгани мамнуният 
билан  таъкидланди.  Ўзбекистонда 

француз тилини ўрганишга қизиқиш 
ортиб бораётгани, шу муносабат би-
лан томонлар Франция альянсининг 
Самарқанддаги филиали очилишини 
олқишлади.

Умуман, бугунги кунда томонлар 
ҳамкорликнинг барча йўналишлари 
бўйича кўп қиррали ва ўзаро манфаат-
ли алоқаларни кенгайтириш, муноса-
батларни кенг қамровли шерикликнинг 
янги босқичига олиб чиқишга қатъий 

интилмоқда. Узоқни кўзлаб амалга 
оширилаётган оқилона сиёсат натижа-
сида охирги йилларда ўзбек-француз 
муносабатларида ҳамкорликнинг кўп-
лаб соҳаларида ижобий тенденция лар 
кўзга ташланмоқда. 

Франция тажрибаси ва салоҳия-
тини ўрганиш мамлакатимизда ижти-
моий-иқтисодий йўналишда устувор 
лойиҳаларни кенгайтириш, таълим 
тизими сифатини юксалтириш, иқтисо-

диётни саноат ва технологик жиҳатдан 
модернизациялаш ҳамда уни таркибий 
жиҳатдан диверсификациялашга яқин-
дан кўмак беради.

Халқаро майдонда тобора юксак 
сиёсий мавқега эга бўлиб бораётган 
Ўзбекистон ва Франция ўртасидаги 
ўзаро манфаатли алоқаларни янада 
мустаҳкамлаш Европа Иттифоқи би-
лан муносабатларни шакллантиришда 
ҳам муҳим роль ўйнайди. Хусусан, 

 товар айирбошлаш ва қўшма корхо-
налар сони бир неча баробар кўпай-
ди. Жорий ва истиқболли лойиҳалар 
портфели 10 миллиард евродан ошди. 
Франция тараққиёт агентлиги билан  
1 миллиард евролик Стратегик ҳамкор-
лик дастури амалга оширилмоқда.

Самарқанд шаҳрида бўлиб ўтган 
музокаралар якунида қабул қилинган 
Қўшма баёнот икки давлат муносабат-
ларини стратегик шериклик даража-
сига кўтаришга хизмат қилади. Пре-
зидентлар ҳузурида молия, таълим, 
маданият ва икки томонлама ҳамкор-
ликнинг бошқа йўналишлари бўйи-
ча имзоланган 8 та ҳужжат ҳам ушбу 
ташрифнинг муҳим жиҳатларидан 
бири бўлди, десак айни ҳақиқат. 

Франция Республикаси Президен-
ти Эммануэль Макроннинг юртимиз-
га ташрифи ҳамда унинг доирасида 
эришилган натижалар, икки давлат 
ўртасидаги сиёсий ва иқтисодий муно-
сабатлар янги босқичда янада юқори 
даражага кўтарилишига, фаол мада-
ний-гуманитар ҳамкорлик ривожлани-
шига катта ҳиссаса қўшади.

Бир сўз билан айтганда, ушбу 
ташриф кўп асрлик Ўзбекистон — 
Франция муносабатларида муҳим 
воқеа бўлиб, мамлакатларимиз ва 
халқларимиз ўртасидаги ўзаро ман-
фаатли шерикликни ривожлантириш, 
уни юқори босқичга кўтаришда янги 
саҳифа очади. Энг муҳими, ўзаро 
алоқаларимиз янада кенгайишига ва 
икки давлат халқларини бир-бирига 
тобора яқинлаштиришга хизмат қилиш 
билан бирга, келгусида ҳамкорлик учун 
кенг имкониятлар эшигини очади.

Ўзбекистон ва франция ўртасидаги ўзаро ҳамкорлик 
алоқалари тарихи узоқ йилларга бориб тақалади. Бугунги 
кунда ҳам ўзаро манфаатдорлик ва ҳурматга асосланган 
дўстона муносабатлар жадал ривожланмоқда. кейинги олти-
етти йил Ўзбекистон — франция муносабатлари тарихидаги 
энг ёрқин даврлардан бўлди.

Одинахон ОТАХОНОВА,
Олий Мажлис Қонунчилик 
палатаси депутати

илм-маърифатга таяниб муста³камланади

президенТ шавкаТ мирзиёевнинг Таклифига бинОан 
франция республикаси президенТи эммануэль 
макрОннинг расмий Ташриф билан мамлакаТимизга 
келгани икки давлаТ ўрТасидаги ҳамкОрлик сОҳасида 
Туб бурилиш ясади, десак мубОлаға бўлмайди. 
самарқанд шаҳридаги учрашувлар чОғида маданий-
гуманиТар сОҳасидаги ҳамкОрлик ривОжланиб 
бОраёТгани мамнунияТ билан Таъкидланди. 
ўзбекисТОнда француз Тилини ўрганишга қизиқиш 
ОрТиб бОраёТгани, шу мунОсабаТ билан ТОмОнлар 
франция альянсининг самарқанддаги филиали 
Очилишини Олқишлади.

Жумладан, шу кунларда Ўзбекистон 
Республикаси Марказий банки томони-
дан иккита янги ҳужжат — “Банкларни 
санация қилиш ва тугатиш тўғрисида”-
ги ҳамда “Банклардаги омонатларни 
ҳимоялаш кафолатлари тўғрисида”ги 
қонун лойиҳалари илгари сурилмоқда. 

Ўзбекистон молия-банк соҳасида 
янгилик сифатида кириб келаётган би-
ринчи қонун лойиҳаси regulation.gov.uz  
сайтида жамоатчилик муҳокамасидан 
ўтган бўлса, иккинчиси муҳокамага 
қўйи лиш арафасида. 

— Мамлакатимизда амалга оширила-
ётган иқтисодий ислоҳотлар, қолаверса, 
дунё банк-молия тизимидаги ўзгаришлар 
мазкур йўналишдаги қонунчиликни ҳам 
уларга мослаштиришни талаб этади, бу 
бозор қоидаси, — дей ди Марказий банк-
нинг Кредит ташкилотлари фаолиятини 
тартибга солиш методологияси депар-
таменти директори Санжар Носиров. — 
“Банклар ва банк фаолияти тўғрисида”ги 
ва “Ўзбекистон Республикаси Марказий 
банки тўғрисида”ги қонунларнинг янги 
таҳрирда қабул қилинишининг боиси 
шунда. Таклиф этилаётган қонун лойиҳа-
лари эса ана шу қонунларнинг мантиқий 
давомидир. Яъни бу орқали мамлака-
тимиз банк тизими барқарорлиги жаҳон 
тажрибаси асосида янада мустаҳкамла-
нади.  

Айтайлик, ҳозир бирор-бир банк 
тўлов қобилиятини йўқотса ёки унинг 

фаолиятида жиддий камчиликлар 
аниқланса, лицензияси бекор қили-
нади. Яъни фаолияти тўхтатилади. 
“Банкларни санация қилиш ва туга-
тиш тўғрисида”ги қонун лойиҳасида 
бундай ҳолларда, аввало, ўша молия 
муассасасининг ҳолати чуқур таҳлил 
қилиниши қатъий эътиборга олинган. 

—  Сўнгги йилларда Президентимиз 
ташаббуси билан  юртимизда мазкур 
умуммиллий лойиҳа кенг қулоч ёйди. 
Бунинг натижасида вилоят, шаҳар, ту-
ман, маҳалла ва қишлоқларимизда 
кўкаламзорлаштириш, она табиатни 
асраш, атроф-муҳит софлигини сақлаш, 
мевали ва манзарали дарахт ларни 
кўпайтириш борасида кенг қамров-
ли ишлар амалга оширилмоқда, —  
дейди Бухоро вилоят давлат ўрмон 
хўжалиги бошлиғи Рустам Ҳожиев. — 
“Яшил макон” умуммиллий лойиҳаси 
доирасида вилоятда 2022 йилнинг куз 
ва жорий йил баҳор мавсумида жами 16 
миллион 350 минг туп  манзарали, ме-
вали дарахт ва бута кўчатлари экилди. 
Ушбу мавсумда вилоятимиз миқёсида 
салкам 7 миллион туп кўчат экилиши 
белгиланди ва бу борада  “Манзилли 
дастур” ишлаб чиқилди. Бунинг учун кў-
чат етиштиришга ихтисослаштирилган 
3 та хўжалик томонидан 7,7 миллион 
туп, яъни 27  турдаги дарахт ва кўчат 
захираси  яратилган. Биргина Ғиждувон 
тумани давлат ўрмон хўжалиги фаоли-
яти мисолида айтадиган бўлсак, кўка-
ламзорлаштиришда нисбатан талаб ор-
тиб бораётган садақайрағоч ниҳолидан 
150 минг туп, қайрағочдан 100 минг туп 
захира тайёрланган. Ҳозирда ҳудудда-
ги 14 та ўрмон хўжалигининг барчасида 
100 гектарга тенг кўчатхона мавжуд бў-
либ, 20 гектарида қайрағоч экилган. Бу-
гунга келиб автойўл, кўкаламзорлашти-
риш, деҳқон ва фермер хўжаликлари 
учун икки ярим миллион туп атрофи-
даги ниҳол захираси тайёрлаб қўйил-
ди. Қайрағоч сербарг бўлиб, маҳаллий 
иқлим шароитида яхши ўсади. Шўрла-
нишга ва сувсизликка чидамли. 

Давлат ўрмон хўжаликларида 6,5 
миллион туп, кўчатчиликка ихтисос-
лаштирилган фермер хўжаликлари ва 
тажриба хўжаликларида бир миллион 
туп, “Бухоройўлкўкалам” корхонаси то-
монидан эса 200 минг туп кўчат тайёр-
ланмоқда. Экилган кўчатларни суғориш 
учун 17 километрга тенг суғориш тизими 
ташкил қилиниб, 9 та сув чиқариш қудуғи 
фойдаланишга топширилди. Жорий йил-
да ўтқазилиши кўзда тутилган 13 гектар 

форум

Тошкентда шу ҳафта ШҲТ Биринчи 
транспорт форуми бўлиб ўтди. Унда ту-
зилманинг транспорт логистикаси салоҳи-
ятини янада ривожлантириш учун янги 
муқобил транспорт йўлакларини ҳамкор-
ликда йўлга қўйиш, мослашувчан тариф 
сиёсатини қўллаш, чегара назорат-ўтка-
зиш пунктларида иш тартибини 24/7 фор-
матда ташкиллаштириш ҳамда халқаро 
автомобилда юк ташувчи ҳайдовчиларга 
виза бериш жараёнини соддалаштириш, 
рақамли технологиялар жорий этиш маса-
лалари муҳокама қилинди.

Таҳлилларга кўра, Евроосиё ҳуду-
дида учта асосий йўлак мавжуд. Унинг 
шимолий ва жанубий йўналишлари ке-
йинги йилларда минтақада рўй бераёт-
ган турли зиддиятлар туфайли жиддий 
муаммоларга дуч келди. Марказий Осиё 
йўлагига ҳозирги кунда энг мақбул, хавф-
сиз йўналиш сифатида қаралмоқда. Шу 
боис, ХХР бу лойиҳани амалга ошириш-
га катта эътибор қаратиб, уни истиқбол-
ли ва манфаатли, деб ҳисоблайди. “Бир 
макон, бир йўл” ташаббуси асосида юза-
га келаётган янги йўл жуда кўп муаммо-
ларни ҳал этишда асқатади. 

Давлатимиз раҳбари таъкидлагани-
дек, Хитойни минтақамиз билан боғлай-
диган, Европа, Яқин Шарқ ва Африкага 
олиб чиқадиган хавфсиз ва энг қисқа 
транспорт йўлакларини ривожланти-
риш стратегик аҳамиятга эга. Буюк ипак 
йўлини қайта тиклашда Трансевроосиё 
магистрали лойиҳаси устувор йўналиш, 
Хитой — Қирғизистон — Ўзбекистон ав-
томобиль ва темир йўллари эса унинг 
муҳим таркибий қисми бўлади.

Юртимиз тарихида илк бор ўзбекис-
тонлик қурувчилар хорижий давлат, 
яъни Афғонистонда Ҳайратон ва Мозори 

 Шариф ўртасида темир йўл барпо этди. 
Айни кезда, ундан унумли фойдаланиб 
келинмоқда. У минтақа мамлакатла-
ри томонидан қўллаб-қувватланаётган 
муҳим лойиҳа — Термиз — Мозори Ша-
риф — Кобул — Пешовар темир йўли қу-
рилишида ҳам муҳим ўрин тутади. 

— Бу каби лойиҳалар натижасида 
Марказий Осиё давлатлари Шарқ ва 
Ғарб, Шимол ва Жануб давлатлари ўр-
тасида йирик логистика хабига ҳамда 
Буюк ипак йўлининг тарихий “юраги”га 
айланади, — деди Ўзбекистон транспорт 
вазири Илҳом Маҳкамов. — Минтақа 
давлатлари энг қисқа ва арзон йўналиш 
орқали дунё океанларига чиқади, дав-
латларимизнинг транзит салоҳияти бир 
неча карра кўпаяди, ўн минглаб янги иш 
ўрни яратилади. Трансафғон темир йўли 
қурилиши ҳам, “Хитой — Қирғизистон — 
Ўзбекистон”  темир йўлининг барпо эти-
лиши ҳам 2024 йилда бошланиши режа-
лаштирилган.

ШҲТ Бош котиби ўринбосари Сойхал 
Хоннинг фикрича, Ўзбекистон Президен-
ти таклифи билан ўтказилаётган мазкур 
анжуман ташкилотнинг транспорт ришта-
ларини мустаҳкамлаш, уфқлари тобора 
кенгайиб боришда муҳим ўрин тутади. 
Унга Эроннинг қўшилиши, Беларуснинг 
аъзо бўлиши кутилаётгани тузилманинг 
транспорт-коммуникация маконидаги 
ривожида янги имкониятлар яратади. 
ШҲТга аъзо давлатларнинг ярми тран-
зит мамлакатлар ҳисобланса, уларнинг 
муайян қисми денгиз йўлларига туташ 
эмас. Бу, ўз навбатида, ташкилотга аъзо 
давлатлар транзит сиёсатни ҳамкорлик-
да юритишини, шунингдек, ягона юклар 
мониторингини амалга оширишни тақозо 
этади.

Минтақадаги барча 
мамлакатлар билан 
чегарадош Ўзбекистон 
наинки қўшни, балки 
Шарқий Осиёни 
жанубий Осиё, яқин 
Шарқни кавказ ва ундан 
кейин европа билан 
транспорт тармоғи 
орқали бирлаштириш 
салоҳиятига 
эга. қолаверса, 
Ўзбекистон ички ва 
ташқи транспорт-
коммуникация 
тизимини 
ривожлантиришга 
катта эътибор қаратиб 
келмоқда.

Иқтисодий 
ҳамкорликнинг 

муҳим йўналишлари
Ўзбекистон 1992 йил 28 ноябрь куни 

ИҲТга аъзо бўлган. Бугунги кунда унинг 
фаолиятида ўнта давлат — Озарбайжон, 
Афғонистон, Эрон, Қозоғистон, Қирғизис-
тон, Покистон, Тожикистон, Туркманис-
тон, Туркия ва Ўзбекистон аъзо сифати-
да иштирок этмоқда. 

Давлатимиз раҳбари бундан икки 
йил олдин ИҲТнинг Туркманистонда 
бўлиб ўтган саммитида унинг фаолия-
тига юқори баҳо берган эди. Чунки айни 
кунда ташкилотга аъзо давлатлар аҳо-
лиси сони ярим миллиарддан ортиқни,  

ЯИМ ҳажми эса қарийб 2 триллион дол-
ларни ташкил қилади.

Сўнгги йилларда мамлакатимизнинг 
ИҲТ доирасидаги ҳамкорлиги сезиларли 
даражада фаоллашди. Ўзбекистоннинг 
ташкилотга аъзо мамлакатлар билан 
 товар айирбошлаш ҳажми 70 фоиз ўсди, 
қўшма корхона ва лойиҳалар сони эса 5 
баробар кўпайди. 

Экспертлар фикрича, транспорт-ком-
муникация соҳасида барча саъй-ҳа-
ракатларни бирлаштириш ИҲТ дав-
латларининг транспорт салоҳиятини 
оширишга хизмат қилади. Чунки унга 
аъзо давлатлар Европа ва Осиё қитъа-
сини боғлаб турувчи қулай геостратегик 
ҳудудда жойлашишига қарамай, бугунги 
кунда Осиё ва Европа мамлакатлари 

ўртасидаги савдонинг 70 фоизи денгиз 
транспорти, 25 фоизи ҳаво кемалари, 5 
фоизи эса қуруқликдаги йўлаклар орқали 
амалга оширилмоқда. 

2 ноябрь куни Тошкентда Иқтисодий 
ҳамкорлик ташкилотига аъзо давлатлар 
транспорт вазирларининг  12-йиғилиши 
бўлиб ўтди. Унда дунёда юзага келган 
мураккаб вазиятда транспорт ва логис-
тика занжирлари узилиши ва уларнинг 
оқибати, муқобил йўлакларни ривож-
лантириш, юк ташувларига рухсат тар-
тиб-таомилларини соддалаштириш, 
соҳада амалга оширилаётган лойиҳа-
лар, ўзаро боғлиқликни кучайтириш, 
юк ташишда бошқариш жараёнлари ва 
кўрсатиладиган хизматларни рақам-
лаштириш, транзит имкониятидан 
унумли фойдаланиш каби масалалар 
муҳокама қилинди.

Ўзбекистон транспорт вазири Илҳом 
Маҳкамов ШҲТ Биринчи транспорт фо-
руми ва Иқтисодий ҳамкорлик ташкило-
тига аъзо давлатлар транспорт вазир-
ларининг 12-учрашуви якунлари бўйича 
бундай фикр билдирди: 

— Энг аввало, Афғонистон орқали 
Жанубий Осиё мамлакатларига чиқиш 
имконини берувчи транспорт йўлаги-
да юк ташувни ривожлантириш бўйи-
ча Россия, Қозоғистон ва Ўзбекистон 
Транспорт вазирликлари  раҳабарияти 
томонидан ҳужжат имзоланди. Бу ҳуж-
жат Ўзбекистон транзит салоҳияти-
ни ошириш, МДҲ давлатларини 1,5 
миллиард аҳолига эга Жанубий Осиё 
мамлакатлари билан боғлаб, ўзаро 
савдо ҳамда минтақа иқтисодиётини 
ривожлантиришга, муқобил транспорт 
йўлакларидан ташилаётган юкларни 
Ўзбекистон орқали транзит ташиш учун 
жалб қилишга имкон яратади.

Асосий савдо ҳамкорларимиздан 
бири ҳисобланган Россия билан экспорт 
ва импорт юк ташувлари узлуксизлигини 
таъминлаш ҳамда транспорт йўлаклари-
ни диверсификациялаш мақсадида Кас-
пий денгизи орқали муқобил транспорт 
йўлагини ривожлантириш бўйича ҳам 
меморандум имзоланди.

ИҲТ транспорт вазирларининг 
12-йиғилиши якуни бўйича Тошкент дек-
ларацияси қабул қилинди. Унда ташки-
лотга аъзо мамлакатлар ўртасида юк 
ташувлари жараёнини янада содда-
лаштириш, мамлакатлар транзит са-
лоҳиятини ошириш, муқобил транспорт 
йўлакларини ривожлантириш каби маса-
лалар қамраб олинган.

Туризм салоҳиятини инобатга олган 
ҳолда Самарқанд аэропортига ИҲТ дав-
латлари авиация хаби мақомини бериш 
таклифи иштирокчилар томонидан маъ-
қулланди.

Ўзбекистон — Туркманистон — Эрон —  
Туркия транспорт йўлагини янада ривож-
лантириш бўйича иштирокчи мамлакат-
лар транспорт вазирлари даражасида 
ҳужжат имзоланди. Анжуман доирасида 
“Aviation & Logistics Forum 2023” халқаро 
форуми ва “Trans Logistica Uzbekistan 
2023” кўргазмаси ҳам бўлиб ўтди.

Абдурауф ҚОРЖОВОВ, 
иқтисодий шарҳловчи

ДуНЁ Й¤ллАРИ ЧОРРА¥АСИДА
Тошкентда якунига етган ШҳТ Биринчи транспорт форуми, иқтисодий ҳамкорлик ташкилоти транспорт 

вазирларининг 12-йиғилиши, авиация ва логистика анжумани буни яна бир карра тасдиқлади.

Яшил макон

ер майдонидаги кўчатлар учун 9 кило-
метр масофадаги суғориш тизими таш-
кил қилиниб, олтита сув чиқариш қудуғи 
тайёрланди.  

Маълумот ўрнида айтиш жоизки, кўҳ-
на Бухоро шаҳрининг жануб томонидаги 
43 гектар ер майдонида “Янги Ўзбекис-
тон” боғи барпо қилиняпти. Мазкур ҳу-
дудда айни кунларда ер майдонини тай-
ёрлаш ишлари якунига етказилмоқда. 
Шаҳардаги 11,25 гектар майдонда  ҳам  
“Яшил боғ” ташкил этилмоқда. 

Жорий йил 11 октябрь куни Президен-
тимиз раислигида бўлиб ўтган  видеосе-
лектор йиғилишида Қоракўл туманидаги 
ихтисослашган давлат ўрмон хўжалиги 
тажрибасини кенг оммалаштириш юза-
сидан ҳам таклиф ва мулоҳазалар бил-
дирилди. 

— Бугунги кунда  ўрмон хўжалиги-
мизнинг 12 гектарида наъматак планта-
цияси яратилган. Бу ердаги икки йиллик 
кўчатлар 10 минг тупни ташкил қилади. 
Азалдан гули, меваси, уруғи, барги ва 
илдизи халқ табобатида кенг қўллани-
ладиган мазкур бута маҳаллий шароитга 
мос бўлиб, кўкаламзорлаштиришда ҳам 
кенг фойдаланса бўлади, — дейди Қо-
ракўл ихтисослашган давлат ўрмон хў-
жалиги бошлиғи Бобоназар Бегандиков.  
— Асосан, новда қаламчаси ва уруғидан 
кўпайтирилаётган наъматак таркибида 
инсон саломатлиги учун зарур бўлган 
дармондорилар мавжуд.  Хусусан, унинг 
мевасида калий, темир, марганец, фос-
фор, кальций, магний бор. Айниқса, со-
вуқ мизожли ва қон босими паст бўлган 
беморларга наъматак дамламаси тавсия 
қилинади. 

Хулоса қилиб айтганда, Бухоро вило-
ятида экологик барқарорликни таъмин-
лаш, 200 минг гектар майдонда “яшил 
қоплама” барпо этиш чора-тадбирлари 
изчиллик билан амалга оширилмоқда. 
Бугунга келиб, вилоятда жами 40 минг 
гектар, шундан Ромитан туманидан 4,5 
минг гектар, Жондор тумани чўл ҳудуди-
да 35,5 минг гектар “яшил қоплама” — 
ўрмонзорлар барпо этилмоқда. 

Гуличеҳра ДУРДИЕВА, 
“Янги Ўзбекистон” мухбири

Фаолияти тугатилишидан олдин уни 
соғломлаштириш имкониятлари ўрга-
ниб чиқилади. Шундан сўнггина якуний 
хулосага келинади.

Лўнда қилиб айтганда, банкни сана-
ция қилиш тўловга қобилиятсиз банкни 
бошқаришнинг самарали усули сифа-
тида баҳоланмоқда. Умуман, банкни 
санация қилиш ҳам иқтисодиёт, ҳам 
мижозлар учун бир қатор қулайликлар 
яратади. Хусусан, бу орқали тизимли 
молиявий инқироз вужудга келиши-

нинг олди олиниб, салбий оқибатлар 
 камаяди. Омонатчиларнинг ҳуқуқ ва 
манфаатлари ҳимоя қилинади.  Муайян 
банкни санация қилиш учун давлат 
бюджетидан ажратиладиган маблағлар 
максимал даражада қисқартирилади. 

Шу ўринда санация қилиш тизими 
қанчалик зарур, ўзи у биз учун керакми, 

деган савол бўлиши мумкин. Бунга жа-
воб шуки, ҳозирги кунда Ўзбекистонда 
йирик ва ўрта банкларнинг салоҳиятли 
тўловга қобилиятсизлигини бартараф 
этиш учун зарур инструментлар мавжуд 
эмас. Яъни хусусий банклар фақатги-
на тугатилади. Давлат иштирокидаги 
банклар эса ҳукумат томонидан қайта 
капиталлаштирилади.

Қолаверса, банк инқирози (алоҳи-
да банклар кесимида ёки тизимли ра-
вишда) исталган вақтда юз бериши 
мумкин ва бунга тайёр бўлиш муҳим. 
Шу боис, мазкур қонун лойиҳасини 
ишлаб чиқиш вазифаси Президенти-
мизнинг 2020 йил 12 майдаги Фармони 
билан тасдиқланган  2020-2025 йиллар-
га мўлжалланган Ўзбекистон Республи-
касининг банк тизимини ислоҳ қилиш 
стратегиясида белгиланган эди.  

Санация қилиш жараёнида банкнинг 

барча ёки танланган актив ва мажбу-
риятлари учинчи шахсга ўтказилади. 
Бунинг учун ушбу молия муассасаси 
акциядорлари ёки кредиторларининг 
рухсати талаб этилмайди. Санация 
қилинаётган банкнинг узлуксиз фао-
лиятини таъминлаш учун оралиқ банк 
ташкил этилади ва чекланган муддатга 
фао лият юритиб туради.  Йўқотишлар, 
биринчи навбатда, акциядорлар томо-
нидан қопланади.

Албатта, санация қилиш тизими ис-
лоҳоти бирданига бўлиб қоладиган жа-
раён эмас. У бир неча йил давом этади 
ва қонунчилик базасини қабул қилиш 
билан чекланмайди. 

Бугун барчамиз банклар билан тур-
ли муносабатда бўламиз. Кимдир кре-
дит масаласида, кимдир пул ўтказиш, 
яна кимдир маблағини кўпайтириш 

БИРНИ КЕССАНГ,

Дарахт экканга унинг савоби тегиб туради, дейишади. зеро, 
халқимизда “Бирни кессанг, ўнни эк” деган мақол бежизга 
айтилмаган. Оилада фарзанд дунёга келса, унга атаб ниҳол 
қадалиши замирида ҳам эзгуликка йўғрилган анъанани,  
яъни авлод ва аждодларимиз муносабатидаги узвийлик 
дарахт экиш орқали амалга оширилганини кўриш мумкин. 
“яшил макон” умуммиллий лойиҳаси доирасида ҳар йили 
Ўзбекистонда 200 миллион туп атрофидаги дарахт ва бута 
кўчатлари экиш мақсад қилинган.

Жараён 

БАНКЛАРНИ 
САНАЦИЯ ҚИЛИШ

Илгари сурилаётган ¿онун лойи³алари 
¿андай самара беради?

иқтисодиёт бир жойда тўхтаб туриши мумкин эмас. 
Бинобарин, унинг ривожи мамлакат тараққиёти ва аҳоли 
турмушида ўз аксини топади. Ривожланиш эса ҳуқуқий 
асосларга таянади. кейинги йилларда иқтисодиётнинг 
муҳим бўғини бўлган банк тизимини такомиллаштириш 
юзасидан амалга оширилаётган  ислоҳот ва ўзгаришлар 
айни шу мақсадларга қаратилгани билан аҳамиятли.

мақсадида омонат қўяди. Яъни иши-
миз, ҳаётимиз банклар билан боғлиқ. 
Шу жиҳатдан олганда, янги таҳрирдаги 
“Банклардаги омонатларни ҳимоялаш 
кафолатлари тўғрисида”ги қонун лойи-
ҳаси ҳам долзарб аҳамиятга эга.  

— Ушбу қонун лойиҳаси билан, ав-
вало, бизнинг вазифаларимиз янада 
аниқлаштириляпти, яъни Фуқаролар-
нинг банклардаги омонатларни кафо-
латлаш фондининг ташкилий тузилмаси 
ва ваколатлари белгилаб олиняпти, —  
дейди мазкур фонд директори Нодир 
Аббосов. — Шунингдек, кафолатла-
надиган омонатлар қамрови ва миқ-
дори ойдинлаштирилади. Банкларни 
санациялашда фонд маблағларидан 
фойдаланиш имконияти яратилади. 
Омонатлар тўлаб берилиши муноса-
бати билан омонатчиларнинг банкдан 
устувор равишда талаб қилиш ҳуқуқи 
фондга ўтказилади. 

Фондга тўлаб берилиши лозим бўл-
ган маблағлардан тўланган бадаллар-
ни чегириш амалиётини бекор қилиш 
таклиф этилмоқда.

Ҳар иккала қонун лойиҳасини ишлаб 
чиқишда хорижий мамлакатлар тажри-
баси, олимларнинг фикрлари батафсил 
ўрганиб чиқилди.

Қонун лойиҳасида, шунингдек, тўлиқ 
кафолатлашдан чекланган кафолат-
лашга ўтиш белгиланган. Бу нима дега-
ни? Ҳозирги кунда фақат 3 та мамлакат 
— Ўзбекистон, Беларус ва Туркманис-
тонда омонатлар тўлиқ кафолатла-
нади, холос. Юртимизда 2009 йилда 
глобал иқтисодий инқироз туфайли 
шундай тизимга ўтилган эди. Бу эса 
банклар томонидан номақбул (юқори 
таваккалчилик) операцияларни амалга 
оширишга шароит яратади. Натижа-
да солиқ тўловчиларнинг маблағлари 
хавф остида қолади. Қолаверса, бу 
халқаро стандартларга ҳам зид. 

Чекланган кафолатлаш тизимига 
ўтиш омиллари сифатида эса банклар-
да чакана омонатлар улушининг кам-
лиги, омонатларни кафолатлаш тизими 
ҳақида аҳолининг хабардорлик даража-
си пастлиги, аксарият омонатлар муд-
датли, 1 йилгача экани ҳамда қонун 
лойиҳасининг санация ислоҳотига уй-
ғунлиги кўрсатилмоқда. 

Энг асосий жиҳатларидан яна 
бири, мабодо банк санацияга тушса 
ёки тугатилса, омонатчилар пулла-
ри етти иш кунида қоплаб берилади. 
Ваҳоланки, айни пайтда мазкур жара-
ён уч ойгача чўзилиб кетади. Ҳар ик-
кала қонун лойиҳасида бундай янги-
ликлар бир қанча. Муҳими, Марказий 
банк тақдим этаётган қонун лойиҳа-
лари банклар фаолияти ва мижозлар 
манфаатини таъминлаш баробарида, 
иқтисодиёт барқарорлигига хизмат 
 қилиши  айтил япти. 

Дилшод УЛУҒМУРОДОВ,
“Янги Ўзбекистон” мухбири

санация қилиш жараёнида банкнинг барча ёки Танланган 
акТив ва мажбурияТлари учинчи шахсга ўТказилади. 
бунинг учун ушбу мОлия муассасаси акциядОрлари ёки 
кредиТОрларининг рухсаТи Талаб эТилмайди. санация 
қилинаёТган банкнинг узлуксиз фаОлияТини Таъминлаш 
учун Оралиқ банк Ташкил эТилади ва чекланган муддаТга 
фаОлияТ юриТиб Туради.  йўқОТишлар, биринчи навбаТда, 
акциядОрлар ТОмОнидан қОпланади.

´нни эк

Дунё бозорида Сирдарё вилоятида етишти-
рилган қишлоқ хўжалиги маҳсулотларига 
талаб катта. Эътиборлиси, бундан 3-4 йил 

илгари қишлоқ хўжалиги маҳсулотлари 10 дан ортиқ 
давлатга экспорт қилинган бўлса, бугунга келиб, сир-
дарёлик деҳқонлар етиштирган қовун-тарвуз ва бошқа 
қишлоқ хўжалиги маҳсулотлари 20 дан ортиқ давлатга 
етказиб берилмоқда. Улар орасида АҚШ ва Буюк Бри-
тания ҳам бор. Вилоятнинг шираси тилёрар қовунла-
рига эса таъриф шарт эмас.

ёхуд Сирдарё замини тафти ³аётга янги эпкинларни олиб кирмо¿да
Юртимизда мавсумлар гўзал. йилнинг ҳар палласидан 
кўнглига ҳузур, таскин, завқ топа олади киши. Машина 
ойнасини савалаётган куз ёмғири фаслнинг тобора 
оёқлаб бораётганидан дарак беради. сариқ, яшил, 
қизғиш ранг ёпинган дарахтлар дилга сокинлик 
бағишлайди. Она табиат энг моҳир рассомлигига 
тан берасиз. йўл ёқасида қаторасига сават-сават 
лайлаклар уяси — тинчлик тимсоли. афсоналарга кўра, 
лайлаклар тинчлик ҳукмрон жойларда ин қурармиш. 
чиндан юртимиз тинч, шунинг учун ҳам бир 
манзилдан бошқасига бемалол эмин-эркин саёҳатга 
отланамиз. Дунёнинг айрим ҳудудларидаги алғов-
далғовлар, тўс-тўполонлар бир-бир кўз олдимиздан 
ўтади. энг тотли неъмат тинчлик эканини англаб, шу 
кунлар учун шукрона қиламиз... 
эрта тонгдан сирдарё вилояти сари йўлга тушдик. 
Мақсадимиз — вилоятнинг туризм салоҳияти билан 
яқиндан танишиш.

Башорат ЮНУСОВА,
“Янги Ўзбекистон” мухбири

16−20 октябрь кунлари Самарқанд 
шаҳрида Бутунжаҳон туризм ташкило-
ти Бош Ассамблеясининг 25-сессияси 
бўлиб ўтди. Халқаро тадбир Ўзбекис-
тоннинг жаҳон миқёсидаги нуфузини 
яна бир поғона юқорига кўтарди. Хо-
рижий давлатлар билан туризм соҳа-
сидаги алоқаларни мустаҳкамлаш, 
Ўзбекистонга ташриф буюрадиган хо-
рижлик сайёҳлар сонини янада оши-
риш ҳамда кўпроқ инвестиция жалб 
қилишга асос бўлди. Тадбир давомида 
чет давлатлар ҳамда маҳаллий тур-
операторлар ва турагентлар билан 
бир қатор англашув меморандумлари 
тузилди.

— Вьетнам давлатининг “Hd fish & 
food commercial joint stock” компанияси 
билан ҳамкорликда Сайхунобод тума-
нида туристик экомажмуа ташкил этиш 
инвестиция лойиҳасини амалга ошириш 
мақсадида 5 миллион долларлик англа-
шув меморандуми имзоланди, — дей-
ди Сирдарё вилоят ҳокимлиги туризм 

Маълумотларга кўра, Ховос — Сирдарё вилоятининг қадимий гўшала-
ридан бири. Бу шаҳар замонлар оша даврлар силсиласида вайрон бў-
либ, кўмилиб кетган. Унинг ўрнида Ховостепа ёдгорлиги қад ростлаган.

Шаҳар қадимда катта ҳудудни эгаллаган. Ҳозирги кунда унинг 1 гектардан 
зиёд арк қисми, шаҳристоннинг 11 гектарлик қисми тепалик остида вайрон ҳолда 
сақланиб қолган. Шаҳристоннинг баъзи ўринлари ва работлари йўқ бўлиб кетган.  

Археологлар бу ёдгорликни ўрганиш учун кўп йиллардан буён қазишма ишлари 
олиб бормоқда.

— Ховосда 28 та табаррук қадамжо бўлган, — дейди “Ховособод” МФЙ ёшлар 
етакчиси Фаррух Ашурбоев. — 12 таси ҳозиргача сақланиб қолган. “Хасти бузур-
гон” зиёратгоҳи — улардан бири, бу ерда “Хасти бузург” номи билан улуғланган 
Жобир бобонинг қабри жойлашган. 

Ривоят қилишларича, Жобир бобо Ховос ва унинг атрофларига араб ўлкалари-
дан келган. Бу инсон Ховосни обод қилишда қатнашган ва халқ ўртасида илм-маъ-
рифат тарқатган. Шу сабабли “Хасти бузург”, дея эҳтиром кўрсатилган. 

Бугунги кунда Ховос тарихини ўрганиш ва уни тарғиб қилиш, Ховостепа ёдгор-
лиги ҳамда унга ёндош зиёратгоҳларни сайёҳлик марказларига айлантириш учун 
жиддий ишлар амалга оширилмоқда.

Бу ердан топилган археологик буюмлар — уй-рўзғор анжомларининг бир қисми 
“Кўҳна Ховос” музейидан жой олган.

£овун — кони фойда. 
Унинг қоқиси ҳам, уруғи 
ҳам саломатлик учун 

муҳим саналади. Ховоснинг Оқчангал 
қишлоғидаги 6 мингга яқин аҳоли асо-
сий даромадни қовун етиштиришдан 
топади. Ёзда қовун етиштириш билан 
шуғулланадиган қишлоқ аҳолиси кузда 
қовунни қоқи қилиб сотади. Бу неъмат-
нинг даладан то дўкону дастурхонлар-
га етиб боришида анча-мунча меҳнат 
қилинади, тер тўкилади.

Википедияда ёзилишича, қовун 
офтобда оддий усул ёки махсус қу-
риткич шкафларда қуритилади. 
Қоқини қовуннинг барча навидан 
тайёрлаш мумкин. Маҳсулот этининг 
тиғизлик даражасига қараб қуритиш 

Иқтисодий таҳлилчилар мамлакат тараққиётининг муҳим ҳа-
ракатлантирувчи кучи туризм эканини таъкидлайди. АҚШ, 
Хитой, Франция, Испания, Италия, Мексика, Буюк Британия, 

Туркия, Германия, Таиланд, Швейцария каби дунёнинг ривожланган мам-
лакатларида ҳаёт фаровонлиги даражаси ошиши сайёҳлар кўплиги, ту-
ризм инфратузилмаси ривожлангани билан бевосита боғлиқ.

Бугун Сирдарё вилоятида туризм инфратузилмаси яхшиланмоқда. 
 Бунга юртимизда туризм фаолияти билан шуғулланувчи тадбиркорлик 
субъектларини қўллаб-қувватлаш, уларнинг самарали фаолият олиб бо-
риши учун берилаётган имконият ва имтиёзлар кенг йўл очмоқда. Замо-
навий меҳмонхоналар, оилавий меҳмон уйлари, хостеллар қад ростла-
моқда. Сайёҳликнинг биз учун нисбатан янги йўналишлари — экотуризм 
ва агротуризм учун зарур  шарт-шароитлар яратиш, ҳудудлар инфрату-
зилмасини яхшилашга алоҳида эътибор қаратилаётгани ҳам бор гап.

— Мамлакатимизда туризм соҳасига берилаётган эътибор туфайли 
соҳа ривожланиб бормоқда, — дейди Сирдарё вилоят ҳокимлиги ту-
ризм котибияти мудири Ҳусниддин Маматов. — 2019 йилда Гулистон 
шаҳрининг Ислом Каримов кўчасида Туризм кўчасини ташкил этиш 
таклифи берилган эди. Ҳозирда ушбу кўчада умумовқатланиш, савдо 
ва хизмат кўрсатиш шохобчалари сони икки баробар кўпаймоқда. Бу 
ерга ташриф буюрган хорижлик сайёҳлар сони бундан 5 йил олдин 
19 мингни ташкил этган бўлса, бугунги кунда бу кўрсаткич 47 мингдан 
ошди. Йил якунига қадар яна 9 мингга яқин хорижлик сайёҳ келиши 
кутилмоқда. Вилоятда беш йил илгари атиги 4 та меҳмонхона мавжуд 
бўлган бўлса, ҳозир уларнинг сони 13 тага етди. Яна бир қизиқ маълу-
мот: 2018 йилгача хостел ва оилавий меҳмон уйлари мавжуд бўлма-
ган. Шу кунларда меҳмонларга 20 хостел хизмат кўрсатмоқда. Оилавий 
меҳмон уйлари сони 12 тага етди. 2018 йил фақат битта туроператор 
фаолият кўрсатган бўлса, айни пайтда туроператор ва турагентлар 
сони 19 тани ташкил этмоқда.

Туризм соҳасидаги объектларда wi-Fi ҳудудлари ташкил қилинмоқда. 
Шунингдек, 2023 йилда 10 та туризм йўл кўрсаткич белгилари ўрнатилди. 

Яна бир гап: хусусий транспорт корхоналари томонидан 30 га яқин 
микроавтобуслар сотиб олинди. Туроператорлар ҳам автобус ва мик-
роавтобуслар сотиб оляпти. Жумладан, “Ният” МЧЖ томонидан “Ютонг” 
автобуси ва ЖАК микроавтобуслари, “Сирли Сайхун соҳили” МЧЖ ва 
Сирдарё туроператорлик хизмати томонидан ЖАК микроавтобуслари 
харид қилинди. Шунингдек, яна “Ютонг” автобусини харид қилиш учун 
ҳужжатлар тайёрланмоқда.

Туризм фаолиятини қўллаб-қув-
ватлаш, минтақаларнинг сайёҳ-
лик салоҳиятидан фойдаланиш 

самарадорлигини ошириш, дам олиш ва туризм 
учун шарт-шароитларни яхшилаш, шунингдек, 
туризм хизматлари кўрсатиш соҳасида янги иш 
ўринларини ташкил этиш ҳамда аҳоли банд-
лиги ва фаровонлигини таъминлаш мақсади-
да кўплаб ислоҳотлар амалга оширилмоқда. 
 Оилавий меҳмон уйларининг ташкил этилиши 
ана шу имкониятлар самарасидир.

“Шоҳинур” оилавий меҳмон уйи Гулистон ту-
манида жойлашган. Вилоят марказидан унча 
олис бўлмаган мазкур манзил вилоятга ташриф 
буюрувчи меҳмонларга арзон ва қулайлиги би-
лан манзур бўляпти. 

— Оилавий меҳмон уйи учун лицензия олгач, 
ишларни бошлаб юбордик. 13 та хонамиз бор. 
Бир, икки, тўрт кишилик хоналардан иборат бу 
жойда барча шароитларни яратишга ҳаракат 
қилдик, — дейди меҳмон уйи раҳбари Эътибор 
Абдураҳмонова. — Турмуш ўртоғим нафақага 
чиққач, бу фаолиятга жиддий киришди. Менга 

ва фарзандларимга жуда маъқул келди. За-
монавий дизайнга алоҳида эътибор қаратдик, 
жиҳозлар, телевизор, wi-Fi зона, иссиқ ва со-
вуқ сув, хоналардаги мўътадил ҳарорат — ҳеч 
бири назаримиздан четда қолмади. Вилоят 
марказига яқинлиги, баҳаволиги меҳмонларга 
ҳам маъқул. Сайёҳларни миллий таомларимиз 

Мирзаобод тумани ҳуду-
дидаги катта йўл ёқаси-
дан ўтиб бораверсангиз, 

ўркач-ўркач туяларни учратасиз. 50 
дан ортиқ туялар “Мирзачўл доналд 
дак” МЧЖга тегишли. Жамият раҳ-
бари Беҳруз Маҳкамов бу йил Рос-
сияда туризм ва сервис йўналишида 
таҳсил олиб қайтди. Отаси бошлаган 
ишни давом эттиришга астойдил бел 
боғлади. 

— Туяларни боқиш учун 24 гектар 
еримиз бор, — дейди Б.Маҳкамов. — 
Ҳайвонлар, асосан, янтоқ ейди. Уни 
қўшни ҳудудлардан, чўллардан ҳам 
йиғиб келамиз, қишга захира керак. 
13 бош соғин туямиз бор. Уларнинг 
ҳар бири 3-5 литргача сут беради. 
Узоқ-яқиндаги юртдошларимиз туя 
сутининг фойдасини эшитиб келади. 
Туя сутини қайнатиб бўлмайди, қай-
натсангиз, сифати бузилади. Сўра-
ганлардан қизғанмаймиз, имкони бо-
рича етказиб берамиз. Ҳатто қўшни 
давлатлар — Тожикистон, Қозоғистон 
ва Қирғизистондан ҳам меҳмонлар 
келади.

Толибжон Раҳмонқулов Қирғизис-
тоннинг Жалолобод шаҳридан. Йилда 

вилОяТга сайёҳлаР ОқиМи 
кЎПайган

Оилавий МеҳМОн уйлаРи қулай, ҳаМёнБОП
билан сийлаймиз, ширин сўзимизни аямаймиз. 
Юртимиз ҳудудларидан ташқари, қўшни дав-
латлар, хусусан, Россия, АҚШ каби мамлакат-
лардан ҳам сайёҳлар келмоқда.

Оилавий меҳмон уйининг ташкил этилиши, 
айниқса, оила бекаси учун ўзига хос ҳодиса 
бўлди. Педагогика йўналишида университет 
таҳсилини олган, бироқ фарзандлар тарбияси 
билан банд бўлиб, ишлай олмаган Эътибор 
опа энди оилавий меҳмон уйига раҳбар. Бун-
дан ташқари, яна саккиз иш ўрни яратилган. 
Демак, шунча оиланинг рўзғорига бу ташаббус 
қўшимча даромад бўлиб киряпти.

Йўл-йўлакай атрофни кузатиб борарканмиз, 
ноанъанавий усулда қад ростлаётган кемпинг-
лар эътиборимизни тортди. Сирдарё ёқасидаги 
бу ажойиб дам олиш масканлари ҳам ҳудудга 
ташриф буюрувчиларга маъқул келиши шубҳасиз.

Хонадон бекаси Гуллола Юсупованинг айти-
шича, оилавий меҳмон уйи очиш учун ҳужжат 
тайёрланяпти. Кемпинглар битса, дарё ёқа-
сидаги бу ажойиб уйчалар меҳмонлар қабул 
қилишни бошлайди. Айниқса, ёз фаслида сў-
лим, дарё сувининг шабадасида дам олишнинг 
гашти бўлак.

— Тўрт фарзандимиз бор. Қизимиз бу йил 
Ўзбекистон Миллий университетини битирди, 
ҳозир ишлаяпти. Катта ўғлим икки йил инсти-
тутга ҳужжат топшириб, кира олмади, ҳозир 
мана шу ишнинг бошини тутган. Яна бир ўғ-
лим Россияда ишлаб қайтди. Миллий ва хориж 
таом ларини тайёрлашга уста. Мусофирчилик-
да ҳам шу ҳунари орқасидан кун кўрди. Бироқ 
четда юриш осон эмас экан. Ҳам ўзи қийнал-
ди, ҳам биз. Мана, юртимизда ҳаракат қилган 
одамлар йўлини топяпти, даромад қиляпти. Шу 
мақсадда оилавий меҳмон уйи очишга қарор 
қилдик. Катта боғимиз бор, у ер ҳам меҳмон-
ларга маъқул бўлади, насиб қилса. Мени хур-
санд қиладигани ҳам уч ўғлим, ҳам келиним, 
турмуш ўртоғим — ҳаммамиз ишли бўламиз, 
— дейди Гуллола опа. 

икки бор Мирзачўл туяларининг сути-
дан истеъмол қилиш учун атай келади. 
Отанинг айтишича, туя сути саломат-
лик учун жуда фойдали.

— Бизда от кўп, бироқ иқлимимиз 
туя боқиш учун тўғри келмайди, — 
дей ди меҳмон. — Шунинг учун саёҳат 
баҳона келиб, туя сутидан ичиб ке-
тамиз. Ҳар келганда 20 кун қоламиз. 
Одамлар билан гаплашиб, баҳри дили-
миз очилади. Бозорларни айланамиз, 
қадамжоларни зиёрат қиламиз. Мен-
га ҳар сафар умр йўлдошим ҳамроҳ 
бўлади. 

Беҳруз Маҳкамов катта ниятлар, 
мақсадлар қилган. У юртимиз агро-
туризм салоҳияти ўсишига ўз ҳиссаси-
ни қўшмоқчи.

агРОТуРизМ: 23 ёШли феРМеР Туя 
БОқиШни йЎлга қЎйган

Тошкентдан Жиззах, Самарқанд, қўйингки, воҳа 
томон отланган ёки аксинча, Тошкентга йўл солган 
йўловчилар, сайёҳларнинг аксари Мирзаободдаги 
қовун ёки анор бозорида харид учун, ҳеч йўқ, бир 
тилим қовун ейиш учун тўхтаб ўтади. Бу ерда фао-
лият олиб бораётган сотувчиларнинг қўли-қўлига 
тегмайди.

— Мана бу қовундан олинг, пулингиз чўнтагингиз-
да кетади!

— Мирзачўл “қирқма”сидан татиб кўринг, мазаси-
га гап йўқ. 

— Еганингизга пул олмаймиз, бир татиб кўринг.
— Қовоқдан олинг, қовоқдан, баҳоргача туравера-

ди, деҳқонни дуо қилиб ейсиз...
Сотувчининг муомаласида ҳам гап кўп экан-да. 

Келган сайёҳ ёки юртдошимизни гап билан шундай 
эритиб турса, бозорда қовун қоладими?!

— Бозорчамизда мавсумга қараб сара қовун-тар-
вуз, қовоқ навлари сотилади, — дейди иш юритувчи 
Файзулла Аҳмедов. — Қиш олди “қирқма”, “кампир-
чопон”нинг бозори чаққон, чунки бу қовунлар баҳор-

гача туриб беради. Қишнинг қаҳратонида ҳам қовун 
ейсиз. Маҳсулотлар асосан, вилоятимизнинг Мирза-
обод, Оқолтин, Сайхунобод туманларида етиштири-
лади ва харидоргир. 

Мунаввар Хўжақулова 55 ёшда. Мирзаобод тума-
нининг Мирзачўл қишлоғида яшайди. Уч фарзанд-
нинг онаси. Ўн икки йилдан буён шу бозорчадан 
топган даромади ортидан рўзғорига барака кириб 
турибди. Опанинг айтишича, эрталаб 9 да иш бош-
лайди, қош қорайгунча савдо қилади. Ҳозирча кун-
лик соф даромад ўртача 150-200 минг сўм. Мав-
сумга қараб бу нарх ўзгариши мумкин.

— Кунлик ишлайдиган ишчилар ҳам шунақа то-
пади, — дейди М.Хўжақулова. — Февраль ва март 
ойларидан ташқари йилнинг барча ойида савдо 
зўр. Эрта кўклам арафасида қовунларимиз енгил-
лаб қолади.

Йўловчилар, айниқса, саёҳатга чиққан юртдошла-
римиз, хорижлик сайёҳлар қовунларимизнинг маза-
си жуда хуштаъмлигини айтиб мақтайди, хурсанд 
бўлиб кетаман. Кўпинча мендан қаернинг қовунлари 
энг мазали эканини сўрашади, ҳеч иккиланмай, энг 
ширин қовунлар Мирзачўлники, дейман.

энг ШиРин қОвунлаР МиРзачЎлники

ва қирқишнинг турли усулидан фой-
даланилади. 

Эти тиғиз бўлган “қизилуруғ”, “оқ 
уруғ”, “кўкча”, “гулоби” ва бошқа навла-
ри оддий усулда илмоқларда, эти бўш, 
юмшоқ этли — “босволди”, “тошлоқи”, 
“гурвак” каби навлар сўкчакларга ёйи-
либ қуритилади. Қовунни об-ҳаво ша-
роити ва тилимлар қалинлигига қараб 
қуритиш 6-14 кунга боради. 

— Ҳар гектар ердан ўртача 30 тон-
на ҳосил оламиз, — дейди деҳқон 
Рустам Ювашев. — Бир қисмини бо-
зорга сотамиз, бир қисмини қуритиб, 

ўртаси охиригача кесилмай бир жуфт 
қилиб осиб қўйилади.

Бугун ўртача нархи 12-15 минг сўм 
орасида. Қадоқлангач, нарх икки баро-
бар ортади. Ҳар куни буюртма қабул қи-
ламиз. Кунига 200 кило, 500 кило, ҳатто 
1 тоннагача буюртма оламиз. Қовун пў-
чоғини ҳам ташлаб юбормаймиз, қури-
тиб, чорва учун ғамлаймиз, бир қисмини 
сотамиз. Уруғи ҳам шундай. Қовун уруғи-
дан ёғ олинади, дори-дармон саноатида 
фойдаланилади. Маҳалламизда бекор 
юрган одам йўқ, ҳамма иш билан машғул.

Қовун қоқи юртимиз миллий бренди-
га айланиши учун қишлоқ аҳли ҳаракат 
қилмоқда. Уларнинг таъкидлашича, бу 
ерга, аввало, сайёҳлар эътиборини қа-
ратиш зарур.

ОқчангалликлаР қОвун қОқини Миллий 
БРенДга айланТиРМОқчи

икки яРиМ Минг йиллик ТаРихга эга 
хОвОс БағРиДа БеБаҳО хазина яШиРин

РежалаР янги МақсаДлаРга йЎл ОчМОқДа
котибияти мудири Ҳ. Маматов. — Рос-
сиянинг “Teorema med” компанияси би-
лан ҳамкорликда тиббий диагностика 
клиникасини ташкил этиш бўйича 2,5 
миллион долларлик инвестиция лойи-
ҳасини амалга ошириш мақсадида ме-
морандум тузилди. Бундан ташқари, 
Малайзиянинг “Adventa” компанияси 
билан ҳамкорликда тиббий диагности-
ка клиникасини ташкил этиш бўйича 15 
миллион долларлик инвестиция лойиҳа-
си, Қувайтнинг “Gulf investment house” 
компанияси билан ҳамкорликда савдо 
ва кўнгилочар марказини ташкил этиш 
лойиҳасини амалга ошириш мақсадида 
126 миллион долларлик меморандумга 
имзо чекилди.

Бу лойиҳалар амалга ошса, вилоят 
туризм салоҳияти янада яхшиланади, 
Сирдарёга келаётган сайёҳлар оқими 
кўпаяди. Бу, албатта, янги иш ўрин-
лари яратишга асос бўлади, аҳоли 
турмуш тарзига янги эпкинларни олиб 
киради.

қоқи қиламиз. Келинларимиздан тор-
тиб, невараларимизгача шу иш билан 
машғул. Қўни-қўшни, қариндош-уруғ-
нинг ёрдамига ҳам таянамиз, албат-
та. Ишчи кучи керак, “Аёллар даф-
тари”га киритилган 10 нафар аёлни 
мавсумий иш билан банд қилганмиз. 
Маош қовуннинг килограмига қараб 
ҳисобланади.

Қовун қоқи тайёрлашнинг ўзига хос 
усули бор. Қовун ўртасидан тенг иккига 
ажратилиб, уруғи олингач, паллалар 
эни 3-4 сантиметр қилиб тилимланади, 
пичоқ орқали пўстидан ажратилади ва 

Соби¿ масжид ¿ориси, жа³он юлдузи — Му³иддин ¿ори 
Ё¿убов нима учун шºро ³укуматига душманликда айбланган?

Ушбу мулоҳазалар муаллифи Муҳиддин 
қори Ёқубов  биринчи ўзбек баритон хо-
нандаси, Ўзбек филармонияси ташкилот-
чиси ва бадиий раҳбари эди. Лекин унинг 
шўро ҳукумати душмани деб топилишига 
сабаб бўлган омиллар ҳақида лом-мим 
дейилмаган. Қатағон қурбонлари хотира-
си музейи масъул ходими, тарих фанлари 
бўйича фалсафа доктори Баҳром ИРЗАЕВ 
билан суҳбатимизда Муҳиддин қори Ёқу-
бов ҳаёт йўлининг шу жиҳатларига кўпроқ 
тўхталиб ўтишни лозим топдик. 

— Муҳиддин қори ёқубов ўзбек қў-
шиқ ва рақс ансамбли, ўзбек мусиқали 
театри, ўзбек опера студияси, биринчи 
ўзбек опера ва балет театри ташкилот-
чиси, бадиий раҳбари, режиссёри ва ар-
тисти эди. Қолаверса, қатор орден-ме-
даллар соҳиби, Туркистоннинг бирин-
чи xалқ ҳофизи (1923), Ўзбекистонда 
хизмат кўрсатган санъат арбоби (1930), 
Ўзбекистон xалқ артисти (1936) унвон-
ларини олган. Унинг қалбини болалиги-
даноқ мустамлакачиларга кучли нафрат 
эгаллагани ростми?

— Муҳиддин қори Ёқубов 1896 йил 
май ойида Фарғона шаҳрида дунёга ке-
лади. Унинг отаси Муҳаммад Ёқуб Салим 
ўғли ўзи яшаган Янгичек маҳалласидаги 
Орифжонбой масжиди имоми бўлган. Айни 
вақтда масжиддаги мактабда дарс берган. 
1898 йилда Дукчи эшон қўзғолонида ишти-
рок этган. Исён чор ҳукумати томонидан 
шафқатсизларча бостирилган. Юзлаб ки-
шилар дорга осилган. Мингтепадан қочган 
Муҳаммад Ёқуб восвос хасталигига дучор 
бўлиб, кўп ўтмай вафот этади. Икки ёшида 
отасидан етим қолган Муҳиддинжон ўгай 
ота қўлида тарбияланади. 

Муҳиддин 1904-1905 йиллар Орифжон-
бой масжидидаги мактабда ўқийди. 1908 
йилдан мактабдаги қорихонага қатнаб, 
 Қуръoни каримни ёд олишга киришади. 1910 
йилдан Орифжонбой масжидидаги турли ди-
ний маросимларда хизмат қилади. Ўткир зеҳ-
ни, ёқимли овози билан тез орада эл оғзига 
тушган Муҳиддин қори отасининг дўстлари, 
Фарғонанинг таниқли инсонлари Орифжон-
бой, Ражаббой, Қаландар девонабой давра-
сида камол топди. 1916 йили мардикорликка 
олиш воқеалари ва унга қарши халқ қўзғoло-
ни шафқатсиз бостирилиши гувоҳи бўлди. Бу 
воқеалар таъсирида Муҳиддин қори қалбида 
мустамлакачиларга қарши нафрат туйғуси 
шаклланди. 1917 йил апрель-май ойларида 
Фарғона водийси шаҳарларида “Шўрои ис-
лом” жамиятлари тузила бошланди. Жадид-
ларнинг Туркистонга озодлик талаб қилувчи 
ғояларини эшитган Муҳиддин қори биринчи-
лардан бўлиб “Шўрои ислом”га аъзо бўлади. 
Туркистон мухторияти эълон қилиниши би-
лан Қўқон шаҳрига келиб, унинг етакчилари 
Обиджон Маҳмудов, Маҳмудхон Аҳмадхо-
нов, андижонлик Нурали мингбоши, фарғо-
налик савдогарлар Миродилбой, Шотурсун, 
Шоҳайдар, Шобобо Иноғомов ва яқиндагина 
мардикорликдан қайтиб, мухторият ҳукумати 
учун курашга бел боғлаган Сағирбойвачча 
билан танишади. Мухторият таклифи билан 
Ҳоди Файзи томонидан очилган жадид дра-
ма тўгарагига қатнаб, халқни жанговарликка 
чорловчи туркча маршларни ўрганади.

— Муҳиддин қори ёқубов Ҳамза Ҳаким-
зода ниёзий раҳбарлигида санъаткорлар-
дан иборат бир неча тарғибот гуруҳи тузи-
лишида қатнашгани ростми? У Фарғонада-
ги қўрбошилар қурултойида ҳам иштирок 
этган, деган маълумотлар бор. 

— Худди шундай. Ҳамза ташвиқот гу-
руҳларини “Мусулмон ёшлар драматик 
труппаси” деб номлаб, улар учун қўшиқлар 
ва саҳна кўринишлари ёзарди. Муҳиддин 
қори Ёқубов ҳам бир елкаси оша “Яша-
син мухторият!”, иккинчи елкаси оша эса 
“Йўқолсин большевиклар!” деган яшил тас-
маларни осиб, Қўқон ва атрофдаги қиш-
лоқларга бориб, туркча маршлар  куйлаб, 

аҳолини тўпларди. Даврага ҳукумат ва-
киллари ёки таниқли уламолар чиқиб, 
мухториятни қўллаб-қувватлаш ҳақида 
маърузалар қиларди. Йиғинлар байрамо-
на тус олар, “Яшасин мухторият”, “Ҳамма 
ҳоки мият мухториятга!” шиорлари остида 
халқни большевикларга қарши қўлга қурол 
олишга даъват этиш билар тугарди. Афсус-
ки, Туркистон мухторияти ҳали бешигида-
ёқ бўғизланди, истиқлол истагида ёнган 
юраклар тинди, орзулар саробга айланди. 
Қизил аскарлар томонидан тўпга тутилган 
Қўқон бозорлари ёндирилди, арман дош-
ноқлари қўли билан “ўликлар шаҳри”га 
айлантирилди. Кўп ўтмай большевиклар 
бутун Фарғона водийсини қонга ботирди.

Қисқа муддатда ўз атрофига иқтидор-
ли йигитларни жамлаган Муҳиддин қори 
Ёқубов учун энди ортга йўл йўқ эди. У Қу-
вадаги Фарғона қўрбошилари қурултойида 
иштирок этади. Бир муддат Сағирбойвач-
ча, Муҳаммад Аминбек (Мадаминбек) йи-
гитлари орасида бўлди. Қон кечиб, юрт ис-
тиқлоли деб жонини тиккан мард ўғлонлар 
учун Қуръон тиловат қилиб, Аллоҳдан за-
фар тилар, уларнинг кайфиятини кўтариш 
мақсадида куйлар эди. Ҳофизнинг овозига 
чексиз дард, халқ бошига тушган мислсиз 
хўрликлар ифодаси бўлган мунгли нола 
муҳрланди. Қайси мавзуда, қайси жанрда 
куйламасин, халқ юракдан чиқаётган бу 
дардни осонгина туяр эди.

Бир пайтлар Туркистон мухторияти 
президиумида ўтирган Бўтабой Дадабоев 
советлардан мансаб олгач, 1919 йил бо-
шида Туркфронтнинг Фарғона халқ пуфла-
ма оркестри ходими сифатида Муҳиддин 
қори Ёқубовни ҳам йигитлари билан “тинч 
 ҳаёт”га қайтишга кўндиради. Бир муддат 
ўтгач эса қори Ёқубов Ҳамза театр труппа-
си сафида Тошкентга келади.

— Жадидларнинг илк театри ҳисоб-
ланган “Турон” қаҳрамонимиз ҳаётида 
қандай аҳамият касб этди? Уни ўзбек 
миллий операсини яратиш учун Италия-
га боришга ким кўндирган? 

— Муҳиддин қори Ёқубов жадидлар-
нинг илк театри “Турон”да Фитрат, Ғулом 
Зафарий билан танишди. “Турон”да 1919 

йилларда Ҳамза, Маннон Уйғур, Қудрат 
Махзумов билан Фитратнинг “Чин севиш”, 
“Абомуслим”, Ғулом Зафарийнинг “Эрк 
болалари”, “Азизим”, “Ҳалима” асарлари-
ни саҳнага олиб чиқди. 1919-1920 йиллар 
“Чиғатой гурунги”да Фитратнинг “Шарқ” 
шеърини ўқиб, қалбларни ларзага солди. 
“Чиғатой гурунги”да Шокиржон Раҳимий, 
Боту, Олтой, Босит, Аброр Ҳидоятов каби 
ёшлар билан танишиб, ижодий ҳамкорлик-
ни йўлга қўйди.

1921 йили Бухорога борган Муҳиддин 
қори азалий орзуси — Масжиди Калон-
да тиловат қилади. Унинг сеҳрли овозига 
гувоҳ бўлган Файзулла Хўжаев 1000 сўм 
бериб, ўзбек миллий операсини яратиш 
учун Италияда ўқиб келишни тавсия қи-
лади. 1922 йил “Кўмак” жамияти томони-
дан Москвага йўлланган ёшлар орасида 
Муҳиддин қори Ёқубов ҳам бор эди. У Мос-
квадаги Давлат театр санъат институти 
вокал бўлимида таҳсил ола бошлайди. 
Муҳиддин Италияга бориб ўқиш истагини 
билдиради, бироқ шўро  маъмурларидан 

рухсат  тегмайди. 1922-1924 йиллар 
 Москвада таниқли режиссёр Мейерхольд, 
Собинов, Нежданов, Обухов каби атоқли 
рус қўшиқчилари билан танишиб, ижодий 
ҳамкорлик қилади. Шарқ ва Ғарб мусиқий 
қадриятларини қиёсий ўрганади. Айни 
пайт да Мейерхольднинг ёрдами билан 
Шарқ меҳнаткашлари коммунистик универ-
ситетида адабий-бадиий тўгарак ташкил 
этади. Бу ерда Муҳиддин нафақат Москва-
нинг казо-казолари, балки хорижий элчи-
ларнинг ҳам ҳурматини қозонади. Турк ва 
афғон элчилари томонидан ўз юртларига 
таклиф қилинади. Унинг ноёб овози қарши-
сида Москванинг машҳур концерт заллари 
эшиклари очилади. Шу тариқа бир вақтлар 
масжид қориси бўлган Муҳиддин Ёқубов 
ўзбек санъати оламига кириб келди ва аба-
дий ўрин топади.

— 1926 йили “Ер юзи” журналининг 
6-сонида “Парижда ўзбек санъати” 
номли мақола эълон қилинади. Унда 
“Ўзбек халқ ашулачиси Муҳиддин қори 
ёқуб ўғли Париж театрларида ўзбекнинг 

 нажот истаган, юракларидан чиқарган 
қадимги, оҳангдор наволари билан бир-
га, ҳозирги тирик куйларини ўзбекка 
хос хусусият билан ғарбликлар олдида 
ижро этди”, деган сўзлар бор. Муҳид-
дин ва Тамарахонимнинг ҳақиқий жаҳон 
юлдузларига айланишида Францияда 
бўлиб ўтган намойишлар қанчалик аҳа-
миятли бўлган деб ўйлайсиз? 

— Муҳиддин қори Ёқубов 1923 йили 
Туркистонда ҳисобот гастроль концерт-
лар ўтказиб, “Туркистоннинг биринчи халқ 
ҳофизи” фахрий унвони билан Москвада 
ўзбек миллий мусиқий меросини илмий 
тадқиқ этишга киришади. 1925 йил Па-
риждаги жаҳон кўргазмасига СССРдан 
юборилган 19 кишилик санъаткорлар гу-
руҳида озарбайжонлардан Шавкат хоним 
Мамедова, қозоқ оқини Амри Кашалбоев, 
бошқирд қурай чалувчиси Эсанбой билан 
Муҳиддин қори Ёқубов ва турмуш ўртоғи 
Тамарахоним ҳам бор эди. Бир ой давом 
этган намойишларда Муҳиддин ва Та-
марахоним ҳақиқий жаҳон юлдузларига 
айланди. Шу ўринда сиз таъкидлаб ўтган 
мақолани тўлиқроқ келтириб ўтмоқчиман: 
“Қори Ёқубнинг рафиқаси Тамарахонум 
ўзбек қизининг ўйноқилағон онларини 
(моментларини) бундан кўпрак ғамгин, 
ҳасратлик кунларини маънодор рақслар 
билан гавдалантирди. Муҳиддин қори ва 
Тамарахонимнинг қишлоқ йигитлари би-
лан қизларининг лапар айтишиб, ўйнашиб 
юрганларини кўрсатишлари ҳар куни янги 
бир завқ истаган парижликларда бошқача 
шавқ уйғотди. Қишлоқларимиздаги ишқ-
нинг қанчалик табиий ва чиройлик экани 
уларга ёқди. Ашулачиларимиз олқишлар 
орасида саҳнада қайта-қайта кўрилмакка 
мажбур бўлдилар. 

Ашулачиларимиз қайтарда Германия-
нинг пойтахти Берлинга тўхтади, у 
ердаги маориф ваколатхонамиз ва ўқув-
чиларимиз тантаналик кеча ясадилар. 
Бунда бир қанча муваффақиятли чиқиш-
ларда бўлганлар. Муҳиддин қори сўнгра 
Берлиннинг юқори ашула ва мусиқа мак-
табида (филармониясида) яна каттароқ 

муваффақиятларга эришди. Филармо-
ниядаги чиқиш, албатта, аввалгиларига 
қараганда катта эди. Чунки аввалгисида, 
яъни Ўзбекистоннинг бир йиллик бай-
рами кечасида юзлаб халқ олдида бўлса, 
буниси минглаб киши қаршисида эди. Кун-
чиқишнинг қўпол халқидан ҳам бир нарса 
чиқармикин... деб ўлтирган минглаб халқ 
ўзбек оҳангларини эшитгач, ихтиёрсиз 
қиймат беришга, узоқ олқишламоққа маж-
бур бўлди. Албатта, бу биринчи марота-
ба бўлса керак, ўзбек қўшиғи ва ўйинлари 
Ғарбий Оврўпа халқи олдида ижро этилди. 
Биринчи маротабаданоқ кутилган дара-
жадан ортиқроқ муваффақият қозонди. 
Берлин ашулашунослари Муҳиддин қори-
ни ҳузурларида имтиҳон қилиб кўрдилар. 
Муҳиддин қори ўзининг Оврўпода ўқиш 
тилаги борлигини билдирганда, улар 
бунга маслаҳат бермадилар. Муҳиддин 
қори ҳозир Фарғонада ўзбекнинг йўқолиш 
олдида турган эски ашула ва куйлари-
ни тўпламоқдадир. Ашулаларнинг худди 
табиий куйини сақламоқлик учун яқинда 

 Берлиндан келтирилган фонограф уску-
наси билан иш кўрса керак. Муҳиддин қо-
рида ўзбек йигитлари ва қизларидан ибо-
рат бир этнография труппасини тузиш 
фик ри бор. Бу труппа тузилса, ташкилий 
суръатда иш кўрмак мумкин бўлғусидир”. 

Сафарнинг сўнгги кунларида, Эйфелга 
саёҳат вақтида шамоллаб қолган Тамарахо-
ним юқори иситма оқибатида ҳомиласидан 
айрилади. У оғир ҳолатда Париж яқинидаги 
Булон ўрмонида жойлашган санаторийда 
ётишга мажбур бўлади. Касалхонага улар-
ни кўргани Мажид Қодирий, Холмуҳаммад 
Охундий, совет элчихонаси ҳуқуқшуноси 
Алексеев, Петербургда бирга ўқиган дўсти 
Мустафо Чўқай келади. Мустафо Чўқай ке-
йин яна ўзи келиб, Кашалбоев ва унинг санъ-
ати ҳақида илиқ фикрлар билдиради. Совет 
газеталарида билдирилаётган муносабат-
ларнинг қанчалик ҳаётга мос келиши ҳақида 
суриштиради. Германияда ўқиётган туркис-
тонлик бир гуруҳ талабалар тадбир эълони-
дан хабар топиб, Парижга етиб келган эди. 
Темурбек Қазбеков, Тўлаган Мўмин, Султон 
Матқул навбат билан у ерда тилмочлик қила-
ди. Муҳиддин қори Ёқубов 1925 йил 1 ноябрь 
куни уларнинг таклифи асосида Берлинга ке-
лади. Уни Берлин вокзалида Олимжон Идри-
сий раҳбарлигида талабалар байрамона 
кутиб олади. Бу ерда Муҳиддин қори Ёқубов 
талабалар уйида икки ой Азиз Хўжаев билан 
ҳамхона бўлиб яшайди.

Унинг Германияда ўтказган барча тад-
бирларида Абдуваҳҳоб Муродий ҳамроҳ-
лик қилади. Муҳиддин қори Ёқубов ўз санъ-
ати билан олмон халқининг ҳам эътибори-
ни қозонган. Берлиндаги Шуберт-холлда, 
Берлин консерваториясида ўзбек талаба-
лари иштирокида жами 4 та концерт бер-
ди. Германиянинг машҳур профессорлари 
билан учрашиб, фикр алмашди. Ўн кун да-
вомида унинг қўшиқлари олмон радиосида 
жаранглади. Матбуотда олмон санъатшу-
нос олимларининг “Ушоқ”, “Чоргоҳ”, “Ғай-
ра-ғайра”лар орқали ўзбек миллий мусиқа 
санъатининг нақадар бой ва жозибали эка-
ни ҳақидаги мақолалари чоп этилди. 

Декабрь охирида шифохонадан чиққан 
Тамарахоним бир ҳафта Берлинда бўлди. 
1925 йил 10 июлда Москвадан чиқиб кет-
ган жуфтлик 1926 йил 1 январь куни қайтиб 
келади. Уларни “Метропол” меҳмонхона-
сида шахсан Акмал Икромов кутиб олган. 
Ўзбекис тон раҳбари Германиядаги тала-
баларнинг аҳволи, санъаткорнинг кейинги 
режалари билан қизиқади. Мос квада бир 
ойлик даволанишдан сўнг улар Самарқанд-
га келиб, Германияда ният қилган ўзбек эт-
нографик труппасини тузишга киришади. Бу 
ишда уни мутафаккир Фит рат ва шоир Чўл-
пон қўллаб-қувватлайди. Оврўпода унга чек-
сиз шуҳрат олиб келган омил аслида ўзбек 
халқи яратган қадимий оҳанглар, ашула ва 
рақслар эканини чуқур англаган  Муҳиддин 

қори Ёқубов бу санъат дурдоналарининг 
қанчадан-қанчаси унутилиб кетгани, қол-
ганлари ҳам унутилиш хавфи остидалигини 
яхши биларди. У ўзбек этно-фольклор асар-
ларини тўплаш, ўрганишга бел боғлайди.

— Улуғ санъаткоримизнинг айни ўша 
мақсадлари ҳақидаги мақоласи ҳам 
тилларда достон бўлади. Ўша мақола-
да бирдирилган мулоҳазалар бизни қи-
зиқтиради... 

— Қори Ёқубий “Ўзбек куйларини қандай 
сақлаш мумкин?” номли мақоласида узоқ 
йиллардан бери халқ бастакорлари ва шо-
ирларимиз томонидан ёзилиб, улар оғзидан 
айтилиб келган, ота-боболаримиздан мерос 
қолаётган қимматли, бой ўзбекча куйлари-
миз замоннинг ўтиши билан йўқолиш дара-
жасига келиб қолгани ҳақида ташвиш билан 
сўз юритади. Замон ўтган сари турмуш, бунга 
қараб халқнинг фикри, ҳиссиёти ўзгаргани-
дек, халқ шоирларининг ижодиётида ҳам бир 
қанча янгиликлар яратилаётгани, бироқ бор-
ган сари эски куйлар узоқ бурчакларда, эски 
халқ шоирларидагина қолаётганини таъкид-
лайди. “Бу кетишда бир неча йил ўтмасдан 
эски ўзбек куйлари орамиздан йўқоладир. 
Янги бир асар яратилмоқликда эскилар анча 
ёрдам берадир, эскини билганда янгилар 
анча мукаммал бўладир. Мана бунинг учун 
эски куйларимизни сақлаш чорасини ҳозир-
дан кўришимиз керак”, дейди муаллиф. 

Айниқса, санъаткорнинг “Оврупо му-
сиқасига, куйларига назар солсак, ҳар бир 
куйни нўтаға олиш билан сақлаб қолмоқда 
эканини кўрамиз. Бизда нўта йўқ. Нўта 
бўлғонда ҳам куйларимизни сақлаб қолғон 
бўлардик. У куйларнинг йўли, мақоми, ту-
зилиши ва халққа бўлғон таассуроти билан 
янги наслларимиз ҳам ошно бўлиб, шунинг 
орқасида ўзбек мусиқасида ўзбек тари-
хи тараққиётини йўқотмаслиққа эга бўлар 
эдик”, деган сўзлари кўплаб ижод аҳли ва 
зиёлиларни ўйлантириб қўяди. 

Муҳиддин қори Ёқубовнинг “Ажабо, биз 
ҳам куйларимизни Оврупо нўтасига олиб, 
доим сақлаб келсак бўлмайдирми?.. Фақат 
ўзбек куйларини нўтаға олинишини ўйлагани-
мизда яна шундай масала келиб чиқадирки, 
ўзбек куйларини ҳозир нўтага ола оламизми, 
йўқми? Башарти, олғонимизда бизда нўта 
йўқ, албатта, Оврупо нўтасига олинадир. Ме-
нимча, Оврупо нўтасига олиш мумкин эмас”, 
деган хулосалари кўплаб давраларда қизғин 
муҳокамаларга сабаб бўлади. 

Ўзбек куйларининг кўпида чорак ва ним-
чорак товушлар борлиги, бу товушларни 
олмоқ учун Европа нотаси етишмаслиги, 
бу товушларни олмасдан бизнинг куйларни 
нотага солиб бўлмаслиги алоҳида қайд эти-
лади. “Мен буни ўз тажрибам билан кўрдим. 
1923 йилда Московда таҳсилда вақтимда 
мусиқийшунос ўртоқ Мирўнуф билан бир-
галикда кўп ҳаракатлар орқасида бир неча 
ўзбек куйларини нўтага олдириб бостириб 
чиқардик, шунингдек, ўртоқ Успинский тара-
фидан “Шашмақом” ва бошқа куйлар нўта-
га олинди. Энди бу Оврупо куйлари билан 
йиғилғон ўзбек куйларини чолдириб, ўқитиб 
кўрсак, ажабо, асл куйни эшита оламизми? 
Шунга қаноатланамизми? Албатта, йўқ”,  
дейди Муҳиддин қори Ёқубов.

— Муҳиддин қори 1926 йил 6 апрелда 
Ўзбек давлат кўчма концерт этнография 
труппаси бош режиссёри ва раҳбари этиб 
тайинланади. У жамоаси билан халқ ора-
сига кириб, қисқа муддатда 600 га яқин 
ўзбек мумтоз ва халқ қўшиғини йиғади. Бу 
йўлдаги зарурий харажатлар учун ҳатто 
Фарғонадаги отасидан мерос қолган уйни 
ҳам сотишга мажбур бўлгани ростми? 

— Қаранг, устоз санъаткорларимиз мил-
лий меросимизга қанчалар фидойи муно-
сабатда бўлган. Жамоа йиғилган мумтоз 
ашула-рақсларини тезда қайта ишлаб, Са-
марқандда намойиш этади. Концерт кутилга-
нидан ҳам яхши қарши олинади. Бу этногра-
фик труппа 1927 йил апрелдан 1 октябрига 
қадар бутун иттифоқ бўйлаб ижодий сафар-
га чиқади. Москва, Ленинград, Киев, Тбилиси 
каби кўплаб шаҳарларда 100 га яқин концерт 
уюштирилади. Айниқса, Қозон, Уфа, Боку 
шаҳарларида Муҳиддин қори Ёқубовнинг 
ноёб овози жаранглай бошлаши билан бутун 
зал оёққа турар, Тамарахоним “Катта ўйин”, 
“Усмония” рақсларини ижро этганидан кейин 
кўтарилган гулдирос олқишлар бу рақслар-
ни яна ижро этишга мажбур этарди. Ўзбек 
халқининг асрлар мобайнида сайқалланиб 
келган мусиқий санъати ҳаммани мафтун 
этади. Бу ўзбек санъатининг энди шўролар 
мамлакатидаги ҳақиқий тантанаси эди.

— 1937 йил май ойида Москвада би-
ринчи марта ўзбек санъати декадаси 
“Гулсара” спектакли билан очилади. 
“Известия” газетаси шу тантанали кун 
ҳақида газетхонларига “Қори ёқубов-
нинг орзуси Ўзбекистонда опера санъа-
тини яратиш ва шу операда бош роллар-
дан бирини ижро этиш эди”, деб ёзади...

— Бу шонли воқеалардан аввал Муҳид-
дин қори 1927 йил октябрда Қўқон театрига 
ташкилотчи ва бадиий раҳбар этиб тайин-
ланади. У собиқ жадид М.Мироқилов билан 
ижодий жамоани қайта тузиб, Ғулом Зафа-
рийнинг “Ҳалима”, Хуршиднинг “Фарҳод 
ва Ширин” мусиқали драмаларини саҳна-
лаштиради. Ўзи бу спектакллардаги бош 
қаҳрамон Неъмат ва Фарҳод ролларини 
ижро этди. 1928 йилнинг январь ойида Ан-
дижон театрига раҳбар этиб тайинлангач, 
Хуршиднинг “Фарҳод ва Ширин”, “Лайли 
ва Мажнун”, Узеир Гажибековнинг “Аршин 
мал-алан”, Камарлинскийнинг “Резаворчи” 
мусиқали драмаларини саҳналаштириб, 
Фарҳод, Навфал ва Султонбек ролларини 
катта маҳорат билан ижро қилади.

Муҳиддин қори Ёқубов 1929 йилдан Ўзбек 
филармонияси директори бўлади. 1934 йил 
азалий орзуси — ўзбек миллий операсини 
яратиш мақсадида яна Москвага йўл ола-
ди. Москва консерваторияси ҳузурида ўзбек 
опера студиясини ташкил этиб, икки йил да-
вомида Ўзбекистоннинг энг чекка нуқталари-
дан тўпланган ўнлаб ёш иқтидор соҳиблари 
театр ва мусиқа санъатининг энг маҳоратли 
усталаридан дарс олади. Муҳиддин қори пул 
керак бўлганда ўзининг сувсар ёқали пўсти-
нини дўконга гаровга қўйиб бўлса ҳам ўқиш-
ни тўхтатмади. 1935 йил Москвага келган 
Файзулла Хўжаев уларнинг барча иқтисодий 
муаммоларини ҳал қилиб беради. 

1952 йил 3 июль куни Муҳиддин қори 
Ёқубовга 1918 йили “Шўрои ислом” аъзо-
си бўлган, Туркистон мухториятини ташвиқ 
қилган, 1920-1921 йиллар Сағирбойвачча 
йигитлари орасида қизил армияга қарши 
тарғибот олиб борган, “Миллий иттиҳод”, 
“Миллий истиқлол” аксилинқилобий таш-
килотлар аъзоси каби айбловлар билан қа-
рор чиқарилади. 1952 йил 4 июлда берил-
ган ордер асосида ҳибсга олинади.

— Архив ҳужжатларига кўра, 1952 
йил июль-сентябрь ойларида олиб бо-
рилган муттасил сўроқларда Муҳиддин 
қори ёқубов Туркистон мухторияти ор-
кестрида бўлганини ҳам, қорилик қилга-
нини ҳам тан олган экан... 

— Айни иқрордан сўнг қаҳрамонимиз 
1926 йили Маъруф Расулийнинг боғида 
Давлат Ризаев, Анқабой, Отажон Ҳошимар 
даврасида Тамарахоним билан Ботунинг 
“Қуш уяси бузилди”, Чўлпоннинг “Гўзал 
Фарғона” қўшиқларини куйлаганини ҳам 
айтади. Қўйилган айбловларни бўйнига 
олиши учун терговчилар уни қаттиқ қийнай-
ди, хумордан чиққунларича таҳқирлайди. 
Аввалги забардаст, алпомишсифат Муҳид-
дин қоридан соясигина қолган эди, холос... 
Уни терговчининг қийноғидан кўра кўпроқ 
яқин дўстларининг, ишонган инсонлари-
нинг хиёнати изтиробга солган эди.

Муҳиддин қори Ёқубов 1952 йил 17 ок-
тябрда узоқ муддатли қамоққа ҳукм этилди. 
Сталин вафотидан икки йил ўтиб — 1955 
йилда озодликка чиқади. 1956 йил янва-
ридан яна филармония солисти бўлади. 
Кейинроқ эстрада театрига таклиф қили-
ниб, унда халқ қўшиқлари, опера ариялари 
ва романслар ижро этади. Муҳиддин қори 
Ёқубов 1957 йил 2 февралда унга хиёнат 
қилмаган ягона дўсти — Козловскийнинг 
уйидан қайтаётганда муз босган кўчаларда 
қўққисдан йиқилиб, тос суяги синади. Ора-
дан икки ҳафта ўтгач, 1957 йил февраль 
ойида вафот этади. У Тошкентдаги Чиғатой 
қабристонида дафн қилинади.

Бутун ҳаётини ўзбек санъатининг гул-
лаб-яшнашига бағишлаган устоз санъатко-
римизни халқимиз ҳеч қачон унутмайди. Ўз-
бек давлат филармониясига, Тошкент кўча-
ларидан бирига Муҳиддин қори Ёқубов номи 
берилди. Унинг ҳаёти ва ижодига бағишлан-
ган фильм ишланди. 2000 йилда “Буюк хиз-
матлари учун” ордени билан мукофотланди.  

“Янги Ўзбекистон” мухбири 
Мухтасар ТОЖИМАМАТОВА 

суҳбатлашди.

миллат фидойилари 

ОВР¤ПО Н¤ТАСИ¢А СОлИБ Б¤лмАС”

1952 йил 3 июль куни муҳиддин қОри ёқубОвга 1918 
йил “шўрОи ислОм” аъзОси бўлган, ТуркисТОн 
мухТОрияТини Ташвиқ қилган, 1920-1921 йиллар 
сағирбОйвачча йигиТлари Орасида қизил 
армияга қарши ТарғибОТ Олиб бОрган, “миллий 
иТТиҳОд”, “миллий исТиқлОл” аксилинқилОбий 
ТашкилОТлар аъзОси каби айблОвлар билан қарОр 
чиқарилади. 1952 йил 4 июлда берилган Ордер 
асОсида ҳибсга Олинади.

Бизнинг ўзбек 
куйларининг кўпида 
чорак ва нимчорак 

товушлар бор. Мана бу 
товушларни олмоқ учун эса 
Оврупо нўтаси етишмайдур, 
буларсиз бизнинг куйларни 
нўтага олиб бўлмайдир. 
Мен буни ўз тажрибам 
билан кўрдим. 1923 йилда 
Московда таҳсилда вақтимда 
мусиқийшунос ўртоқ 
Мирўнуф билан биргаликда 
кўп ҳаракатлар орқасида бир 
неча ўзбек куйларини нўтага 
олдириб, бостириб чиқардик, 
шунингдек, ўртоқ успинский 
тарафидан “Шашмақом” 
ва бошқа куйлар нўтага 
олинди. энди бу Оврупо 
куйлари билан йиғилғон ўзбек 
куйларини чолдириб, ўқитиб 
кўрсак, ажабо, асл куйни 
эшита оламизми? Шунга 
қаноатланамизми? албатта, 
йўқ!”.

“

“асл “шашма³ом”ни

